
 

 

Agenda - Y Pwyllgor Deddfwriaeth, Cyfiawnder a’r 

Cyfansoddiad 
Lleoliad: 

Fideogynhadledd drwy Zoom 

Dyddiad: Dydd Llun, 18 Hydref 2021 

Amser: 13.30

I gael rhagor o wybodaeth cysylltwch a: 

P Gareth Williams 

Clerc y Pwyllgor 

0300 200 6565  

SeneddDCC@senedd.cymru
------ 

Rhag-gyfarfod anffurfiol (13.00-13.30) 

 

 

1 Cyflwyniadau, ymddiheuriadau a dirprwyon 

13.30   

2 Offerynnau nad ydynt yn cynnwys materion i gyflwyno adroddiad 

arnynt o dan Reol Sefydlog 21.2 na 21.3 

13.30-13.35 (Tudalen 1)  

LJC(6)-10-21 – Papur 1 – Offerynnau statudol sydd ag adroddiadau clir 

Offerynnau’r Weithdrefn Penderfyniad Cadarnhaol Drafft 

 

 

2.1 SL(6)062 - Rheoliadau Adeiladau Rhestredig (Cytundebau Partneriaeth 

Dreftadaeth) (Cymru) 2021 

   

3 Offerynnau sy’n cynnwys materion i gyflwyno adroddiad arnynt i’r 

Senedd o dan Reol Sefydlog 21.2 neu 21.3 

13.35-13.40   

Offerynnau’r Weithdrefn Penderfyniad Negyddol ‘Gwnaed’ 

 

 

------------------------Pecyn dogfennau cyhoeddus ------------------------



 

 

3.1 SL(6)063 - Rheoliadau Diogelu Iechyd (Cyfyngiadau Coronafeirws) (Rhif 5) 

(Cymru) (Diwygio) (Rhif 18) 2021  

 (Tudalennau 2 - 7) 

LJC(6)-10-21 - Papur 2 - Adroddiad drafft 

LJC(6)-10-21 – Papur 3 – Llythyr gan y Prif Weinidog, 8 Hydref 2021 

 

Rheoliadau 

Memorandwm Esboniadol 

3.2 SL(6)064 - Rheoliadau Diogelu Iechyd (Coronafeirws, Teithio Rhyngwladol) 

(Cymru) (Diwygio) (Rhif 11) 2021  

 (Tudalennau 8 - 12) 

LJC(6)-10-21 - Papur 4 - Adroddiad drafft 

LJC(6)-10-21 – Papur 5 – Llythyr gan y Gweinidog Iechyd a Gwasanaethau 

Cymdeithasol 

 

Rheoliadau 

Memorandwm Esboniadol 

 

4 Papur(au) i’w nodi – y Pwyllgor Deddfwriaeth, Cyfiawnder a’r 

Cyfansoddiad 

13.40-13.45   

4.1 Gohebiaeth gan y Gweinidog Cyllid a Llywodraeth Leol: Cyfarfod Pedrochrog 

y Gweinidogion Cyllid  

 (Tudalen 13) 

LJC(6)-10-21 – Papur 6 - Llythyr gan y Gweinidog Cyllid a Llywodraeth Leol, 

11 Hydref 2021   

4.2 Gohebiaeth gan Gadeirydd y Pwyllgor Llywodraeth Leol a Thai: Memoranda 

Cyndsyniad Deddfwriaethol ar y Bil Diogelwch Adeiladu  

 (Tudalennau 14 - 15) 

LJC(6)-10-21 – Papur 7 – Llythyr gan Gadeirydd y Pwyllgor Llywodraeth Leol a 

Thai, 13 Hydref 2021 

https://llyw.cymru/sites/default/files/publications/2021-10/rheoliadau-diogelu-iechyd-cyfyngiadau-coronafeirws-rhif-5-cymru-diwygio-rhif-18-2021.pdf
https://senedd.wales/media/pb2evcq0/sub-ld14591-em-e.pdf
https://llyw.cymru/sites/default/files/publications/2021-10/rheoliadau-diogelu-iechyd-coronafeirws-teithio-rhyngwladol-cymru-diwygio-rhif-11-2021.pdf
https://senedd.wales/media/fycpvggd/sub-ld14592-em-e.pdf


 

 

5 Cynnig o dan Reol Sefydlog 17.42 i benderfynu gwahardd y 

cyhoedd o weddill y cyfarfod 

13.45   

6 Memorandwm Cydsyniad Deddfwriaethol ar Fil yr Asiantaeth 

Ymchwil a Dyfeisio Blaengar - trafod yr adroddiad drafft 

13.45-13.55 (Tudalennau 16 - 25)  

LJC(6)-10-21 – Papur 8 – Adroddiad drafft 

7 Memorandwm Cydsyniad Deddfwriaethol ar y Bil Pensiynau’r 

Gwasanaeth Cyhoeddus a Swyddfeydd Barnwriaethol - trafod yr 

adroddiad drafft 

13.55-14.05 (Tudalennau 26 - 30)  

LJC(6)-10-21 - Papur 9 - Adroddiad drafft 

8 Memorandwm Cydsyniad Deddfwriaethol ar y Bil Iechyd a Gofal 

14.05-14.20 (Tudalennau 31 - 44)  

Memorandwm Cydsyniad Deddfwriaethol – y Bil Iechyd a Gofal 

 

LJC(6)-10-21 – Papur 10 – Nodyn cyngor cyfreithiol 

LJC(6)-10-21 – Papur 11 – Papur briffio gan Ymchwil y Senedd 

9 Memorandwm Cydsyniad Deddfwriaethol ar y Bil Etholiadau 

14.20-14.35 (Tudalennau 45 - 81)  

Memorandwm Cydsyniad Deddfwriaethol – y Bil Etholiadau  

 

LJC(6)-10-21 – Papur 12 – Nodyn cyngor cyfreithiol 

LJC(6)-10-21 – Papur 13 – Papur briffio gan Ymchwil y Senedd 

LJC(6)-10-21 – Papur 14 – Papur briffio gan y Comisiwn Etholiadol: Bil 

Etholiadau Llywodraeth y DU – yr effaith ar etholiadau yng Nghymru 

LJC(6)-10-21 – Papur 15 – Llythyr gan y Cwnsler Cyffredinol a Gweinidog y 

Cyfansoddiad, 12 Hydref 2021 

https://senedd.cymru/media/pvamwnqz/lcm-ld14385-w.pdf
https://senedd.cymru/media/xsweofzj/lcm-ld14517-w.pdf


 

 

10 Memorandwm Cydsyniad Deddfwriaethol ar y Bil Ardrethu 

(Coronafeirws) ac Anghymhwyso Cyfarwyddwyr (Cwmnïau a 

Ddiddymwyd) 

14.35-14.45 (Tudalennau 82 - 87)  

Memorandwm Cydsyniad Deddfwriaethol – y Bil Ardrethu (Coronafeirws) ac 

Anghymhwyso Cyfarwyddwyr (Cwmnïau a Ddiddymwyd) 

 

LJC(6)-10-21 – Papur 16 – Nodyn cyngor cyfreithiol 

https://senedd.cymru/media/vf0itzvl/lcm-ld14558-w.pdf
https://senedd.cymru/media/vf0itzvl/lcm-ld14558-w.pdf


 

 

Offerynnau Statudol sydd ag Adroddiadau Clir 
18 Hydref 2021 

SL(6)062 – Rheoliadau Adeiladau Rhestredig (Cytundebau 
Partneriaeth Dreftadaeth) (Cymru) 2021 

Gweithdrefn: Cadarnhaol 
Diwygiodd Deddf yr Amgylchedd Hanesyddol (Cymru) 2016 (“Deddf 2016”) Ddeddf 
Cynllunio (Adeiladau Rhestredig ac Ardaloedd Cadwraeth) 1990 (“Deddf 1990”) drwy 
gyflwyno cytundebau partneriaeth dreftadaeth ar gyfer adeiladau rhestredig yng Nghymru1.  

Mae cytundeb partneriaeth dreftadaeth yn drefniant gwirfoddol ar gyfer rheoli un neu fwy o 
asedau hanesyddol dynodedig yn yr hirdymor. Mewn perthynas ag adeiladau rhestredig, gall 
cytundebau o'r fath fod rhwng perchennog adeilad rhestredig a naill ai'r awdurdod cynllunio 
lleol neu Weinidogion Cymru.  

Er bod y fframwaith deddfwriaethol cychwynnol ar gyfer cytundebau partneriaeth 
dreftadaeth wedi ei nodi yn Neddf 2016, roedd yn ei gwneud yn ofynnol i Weinidogion 
Cymru wneud darpariaeth bellach ynghylch cynnwys cytundebau o'r fath a'r gweithdrefnau 
ar gyfer cytuno arnynt a'u terfynu. 

Mae'r Rheoliadau hyn yn gwneud darpariaeth benodol ynghylch cytundebau partneriaeth 
dreftadaeth ar gyfer adeiladau rhestredig yng Nghymru, gan ategu darpariaethau Deddf 
1990. 

Gosodwyd fersiwn flaenorol o'r Rheoliadau hyn ar 28 Medi 2021 a chawsant eu trafod gan y 
Pwyllgor yn ei gyfarfod ar 11 Hydref 2021. Tynnwyd y fersiwn flaenorol yn ôl wedi hynny gan 
Lywodraeth Cymru.  

 

Rhiant-Ddeddf: Deddf Cynllunio (Adeiladau Rhestredig ac Ardaloedd Cadwraeth) 1990 
Fe’u gwnaed ar:  
Fe’u gosodwyd ar:  
Yn dod i rym ar: 01 Ionawr 2022 
 

 
1 Cyflwynodd Deddf 2016 hefyd gytundebau partneriaeth dreftadaeth ar gyfer henebion cofrestredig. 
Ymdrinnir â'r rhain yn Rheoliadau Henebion Cofrestredig (Cytundebau Partneriaeth Dreftadaeth) 
(Cymru) 2021, a osodwyd gan Lywodraeth Cymru. 

Tudalen y pecyn 1

SL(6)063 – Rheoliadau Diogelu Iechyd (Cyfyngiadau 
Coronafeirws) (Rhif 5) (Cymru) (Diwygio) (Rhif 18) 
2021  

Cefndir a diben 

Mae’r Rheoliadau hyn yn diwygio Rheoliadau Diogelu Iechyd (Cyfyngiadau Coronafeirws) 
(Rhif 5) (Cymru) 2020 (“y prif Reoliadau”) a Rheoliadau Diogelu Iechyd (Cyfyngiadau 
Coronafeirws) (Rhif 5) (Cymru) (Diwygio) (Rhif 17) 2021 (“Rheoliadau Rhif 17”). 

Mae'r Rheoliadau hyn yn diwygio’r prif Reoliadau fel a ganlyn: 

• ei gwneud yn glir y caiff unigolyn roi’r gorau i ynysu i osgoi peri salwch, anaf neu risg 
o niwed i unigolyn arall (“A”) os nad yw’n bosibl neu’n ymarferol i rywun arall 
gynorthwyo A, os nad yw’r unigolyn yn cynorthwyo A fel rhan o waith yr unigolyn neu 
drwy ddarparu gwasanaethau gwirfoddol, ac os yw’r risg o niwed i A yn fwy na’r risg 
o niwed i A sy’n codi o fod yn yr un lle â’r unigolyn a fyddai’n gorfod ynysu fel arall, 
neu i symud i le gwahanol i fyw rhag peri salwch i unigolyn arall;  

• ei gwneud yn glir, at ddiben y gyfraith o ran diogelu data, ar ba sail y caiff 
swyddogion olrhain cysylltiadau weld gwybodaeth am statws brechu unigolyn;  

• ei gwneud yn glir bod rheoliad 57(9) o’r prif Reoliadau, sy’n gwneud darpariaeth 
mewn cysylltiad â phryd na chaiff cynulliad neu ddigwyddiad ei drin fel un “awyr 
agored”, yn gymwys i bob crynhoad a digwyddiad;  

• hepgor y ddarpariaeth drosiannol, sydd wedi dod i ben, yn rheoliad 10A o’r prif 
Reoliadau (a oedd yn ymwneud â therfynu, ar 7 Awst 2021, y cyfnod ynysu a oedd yn 
gymwys i unigolion penodol os oedd yr unigolion dan sylw yn bodloni amodau 
penodol ar y dyddiad hwnnw, er enghraifft os oeddent wedi cwblhau cwrs o ddosau 
o frechlyn awdurdodedig, neu os oeddent yn blant. 

Mae'r Rheoliadau hyn hefyd yn diwygio Rheoliadau Rhif 17 er mwyn diwygio rheoliad 16A 
(gofynion y pàs COVID), sydd wedi'i fewnosod yn y prif Reoliadau, fel a ganlyn: 

• ei gwneud yn glir yr ystyrir bod pobl sy’n cymryd rhan mewn gwasanaeth crefyddol 
mewn lleoliad a ddefnyddir fel arfer fel man addoli, yn eistedd at ddiben 
rheoliad16A(1) o’r prif Reoliadau. Yn ymarferol, mae hyn yn golygu nad yw'r gofynion 
hynny'n gymwys i unrhyw wasanaethau crefyddol a gynhelir mewn mangre a 
ddefnyddir fel arfer fel man addoli; 

• darparu cysondeb â’r Rheoliadau Teithio Rhyngwladol drwy ychwanegu gwledydd 
ychwanegol at y rhestr o frechiadau derbyniol at ddibenion y pàs COVID. 

Nod y Rheoliadau hyn yw sicrhau bod y prif Reoliadau yn glir ac yn gyson, yn hytrach na 
gosod cyfyngiadau neu ofynion arbennig. Mae’r weithdrefn penderfyniad negyddol, felly, yn 

Tudalen y pecyn 2

gymwys i’r rheoliadau hyn. 

Gweithdrefn 

Negyddol. 

Gwnaed y Rheoliadau gan Weinidogion Cymru cyn iddynt gael eu gosod gerbron y Senedd. 
Gall y Senedd ddirymu'r Rheoliadau o fewn 40 diwrnod (ac eithrio unrhyw ddiwrnodau pan 
fo’r Senedd: (i) wedi’i diddymu neu (ii) ar doriad am fwy na phedwar diwrnod) i'r dyddiad y 
cawsant eu gosod gerbron y Senedd. 

Materion technegol: craffu 

Ni nodwyd unrhyw bwyntiau i gyflwyno adroddiad arnynt o dan Reol Sefydlog 21.2 mewn 
perthynas â'r offeryn hwn. 

Rhinweddau: craffu  

Nodwyd y tri phwynt a ganlyn i gyflwyno adroddiad arnynt o dan Reol Sefydlog 21.3 mewn 
perthynas â'r offeryn hwn.  

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 
yn codi materion polisi cyhoeddus sy’n debyg o fod o ddiddordeb i’r Senedd 

Nodwn fod y rheol 21 diwrnod wedi’i thorri (h.y. y rheol y dylai 21 diwrnod fynd heibio 
rhwng y dyddiad y gosodir offeryn “gwneud negyddol” gerbron y Senedd a'r dyddiad y 
daw'r offeryn i rym), a nodwn yr esboniad am dorri’r rheol a ddarparwyd gan Mark Drakeford 
AS, y Prif Weinidog, mewn llythyr at y Llywydd, dyddiedig 8 Hydref 2021. Yn benodol, nodwn 
yr hyn a ganlyn yn y llythyr: 

"Mae’r Rheoliadau yn dod i rym ar 9 Hydref 2021, o fewn 21 diwrnod o gael eu gosod. Mae 
peidio â chadw at y confensiwn 21-diwrnod yn galluogi’r Rheoliadau hyn i ddod i rym ar y 
cyfle cynharaf. Mae hyn yn angenrheidiol er mwyn diwygio rheoliad newydd 16A sydd i’w 
fewnosod yn y prif Reoliadau ar 11 Hydref 20211, cyn i’r rheoliad hwnnw ddod i rym. Mae 
rheoliad 16A(1) [yn] cael ei adnabod fel darpariaeth y pàs COVID.[...] Mae’r diwygiadau 
hyn yn ofynnol er mwyn cynnal cysondeb â rheoliad 2A o Reoliadau Diogelu Iechyd 
(Coronafeirws, Teithio Rhyngwladol) (Cymru) 2020 fel y’i diwygiwyd o 4 Hydref 2021 ac 11 
Hydref 2021. Mae rheoliad 2A yn darparu bod person sy’n cyrraedd Cymru o’r tu allan i’r 
ardal deithio gyffredin yn ddarostyngedig i ofynion llai ar gyfer profi am y coronafeirws os 
yw wedi ei frechu â brechlyn cymwys, ac mae rheoliad 16A o’r prif Reoliadau yn darparu 
bod tystiolaeth o frechu â’r un brechlyn cymhwysol yn dderbyniol at ddibenion rheoliad 
16A(1).  

Mae peidio â chadw at y confensiwn 21-diwrnod hefyd yn caniatáu i’r Rheoliadau ddod i 
rym ar y cyfle cynharaf er mwyn a. darparu eithriad i unigolyn roi’r gorau i ynysu i osgoi 
peri salwch, anaf neu risg o niwed i unigolyn arall neu i symud i le gwahanol i fyw rhag 
peri salwch i unigolyn arall; b. ei gwneud yn glir, at ddibenion y Rheoliad Cyffredinol ar 

Ddiogelu Data (GDPR), ar ba sail y gall olrheinwyr cysylltiadau gael gafael ar wybodaeth 
am statws brechu unigolyn; c. ei gwneud yn glir yr ystyrir bod pobl sy’n cymryd rhan mewn 
gwasanaeth crefyddol mewn lleoliad a ddefnyddir fel arfer fel man addoli, yn eistedd at 
ddiben rheoliad 16A(1) o’r prif Reoliadau; a hepgor y ddarpariaeth drosiannol yn rheoliad 
10A, sydd wedi dod i ben.” 

2. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 
yn codi materion polisi cyhoeddus sy’n debyg o fod o ddiddordeb i’r Senedd. 

Rydym yn nodi cyfiawnhad Llywodraeth Cymru dros unrhyw ymyrraeth bosibl â hawliau 
dynol. Yn benodol, nodwn y paragraffau a ganlyn yn y Memorandwm Esboniadol: 

“Er bod y prif Reoliadau, fel y’u diwygir gan y Rheoliadau hyn, yn cyffwrdd â hawliau 
unigol o dan Ddeddf Hawliau Dynol 1998 a’r Confensiwn Ewropeaidd ar Hawliau 
Dynol, mae’r Llywodraeth o’r farn bod modd eu cyfiawnhau er mwyn atal lledaeniad 
clefydau heintus a/neu fod hawl i wneud yr ymyriad ar y sail ei fod yn ceisio cyflawni 
nod dilys, sef diogelu iechyd y cyhoedd, a’u bod yn gymesur.  

Mae Erthygl 5 (yr hawl i ryddid), Erthygl 8 (yr hawl i barch at fywyd preifat a 
theuluol),Erthygl 9 (rhyddid meddwl, cydwybod a chrefydd), Erthygl 11 (rhyddid i 
ymgynnull a chymdeithasu) ac Erthygl 1 o’r Protocol Cyntaf (diogelu eiddo) yn cael eu 
cyffwrdd gan y prif Reoliadau. 

Mae pob un o’r rhain yn hawliau amodol, sy’n caniatáu i Weinidogion Cymru ymyrryd 
ag arfer yr hawliau os oes angen gwneud hynny mewn cymdeithas ddemocrataidd er 
budd diogelwch y cyhoedd neu er mwyn diogelu iechyd. Rhaid cyfiawnhau’r holl 
gyfyngiadau a gofynion o’r fath ar y sail mai eu bwriad yw cyflawni nod cyfreithlon, sef 
diogelu iechyd y cyhoedd, a’u bod yn gymesur. Hefyd, mae angen cydbwyso unrhyw 
ymyrraeth â’r hawliau hyn â rhwymedigaethau cadarnhaol y wladwriaeth o dan 
Erthygl 2 (yr hawl i fywyd). Mae addasu’r cyfyngiadau a’r gofynion o dan y prif 
Reoliadau drwy’r Rheoliadau hyn yn ymateb cymesur i ledaeniad y coronafeirws. Mae'n 
cydbwyso'r angen i gynnal ymateb priodol i'r bygythiad a berir gan y coronafeirws yn 
erbyn hawliau unigolion a busnesau, mewn modd sy'n parhau'n gymesur â'r angen i 
leihau cyfradd trosglwyddo'r coronafeirws, gan ystyried y dystiolaeth wyddonol.” 

3. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 
yn codi materion polisi cyhoeddus sy’n debyg o fod o ddiddordeb i’r Senedd. 

Nodwn na chynhaliwyd ymgynghoriad ffurfiol ar y Rheoliadau hyn. Yn benodol, nodwn y 
paragraffau a ganlyn yn y Memorandwm Esboniadol: 

“O ystyried y bygythiad difrifol ac uniongyrchol sy’n deillio o’r coronafeirws a’r angen 
am ymateb iechyd cyhoeddus brys, nid oes ymgynghoriad cyhoeddus wedi’i gynnal 
mewn perthynas â’r Rheoliadau hyn. Serch hynny, ymgysylltwyd â rhanddeiliaid 
amrywiol gan gynnwys Swyddfa’r Comisiynydd Gwybodaeth ac Is-adran 
Cydraddoldebau Llywodraeth Cymru." 

Tudalen y pecyn 4



   
 

 

Ymateb Llywodraeth Cymru  

Nid oes angen ymateb gan Lywodraeth Cymru. 

 

Cynghorwyr Cyfreithiol 
Y Pwyllgor Deddfwriaeth, Cyfiawnder a’r Cyfansoddiad 
13 Hydref 2021 

Y Gwir Anrh/Rt Hon Mark Drakeford AS/MS 
Prif Weinidog Cymru/First Minister of Wales 

 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

                                   Gohebiaeth.Mark.Drakeford@llyw.cymru 
               Correspondence.Mark.Drakefordy@gov.wales  

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
 
 
 
Elin Jones AS 
Llywydd 
Senedd Cymru 
Bae Caerdydd 
CAERDYDD 
CF99 1SN 
 

08 Hydref 2021 
 
 
 
Annwyl Elin, 
 
Rheoliadau Diogelu Iechyd (Cyfyngiadau Coronafeirws) (Rhif 5) (Cymru) (Diwygio) 
(Rhif 18) 2021 
 
Heddiw, rwyf wedi gwneud Rheoliadau hyn o dan adrannau 45C(1) a (3)(c), 45F(2) a 
45P(2) o Ddeddf Iechyd y Cyhoedd (Rheoli Clefydau) 1984. Rwy’n bwriadu eu gosod, 
ynghyd â Memorandwm Esboniadol cysylltiedig, pan fydd yr offeryn statudol wedi’i 
gofrestru.  
 
Yn unol ag adran 11A(4) o Ddeddf Offerynnau Statudol 1946 rwy’n eich hysbysu y bydd yr 
offeryn statudol hwn yn dod i rym am ar 9 Hydref 2021, lai na 21 o ddiwrnodau ar ôl iddo 
gael ei osod. Mae copi o’r offeryn statudol a’r Memorandwm Esboniadol cysylltiedig 
ynghlwm er gwybodaeth i chi.  
 
Mae’r Rheoliadau hyn yn diwygio Rheoliadau Diogelu Iechyd (Cyfyngiadau Coronafeirws) 
(Rhif 5) (Cymru) 2020 (“y prif Reoliadau”) a Rheoliadau Diogelu Iechyd (Cyfyngiadau 
Coronafeirws) (Rhif 5) (Cymru) (Diwygio) (Rhif 17) 2021. 
 
Mae’r Rheoliadau yn dod i rym ar 9 Hydref 2021, o fewn 21 diwrnod o gael eu gosod. Mae 
peidio â chadw at y confensiwn 21-diwrnod yn galluogi’r Rheoliadau hyn i ddod i rym ar y 
cyfle cynharaf. Mae hyn yn angenrheidiol er mwyn diwygio rheoliad newydd 16A sydd i’w 
fewnosod yn y prif Reoliadau ar 11 Hydref 20211, cyn i’r rheoliad hwnnw ddod i rym. Mae 
rheoliad 16A(1), sy’n cael ei adnabod fel darpariaeth y pàs COVID, yn ei gwneud yn ofynnol 
i’r person sy’n gyfrifol am fangreoedd penodol gymryd mesurau rhesymol i sicrhau na 
chaniateir i oedolyn fod yn bresennol yn y fangre ond os oes ganddo dystiolaeth o faterion 

                                                      
1 Mae rheoliad 16A i’w fewnosod gan Reoliadau Diogelu Iechyd (Cyfyngiadau Coronafeirws) (Rhif 5) (Cymru) 

(Diwygio) (Rhif 17) 2021. 

penodol, gan gynnwys brechu â brechlyn awdurdodedig. Mae’r diwygiadau hyn yn ofynnol 
er mwyn cynnal cysondeb â rheoliad 2A o Reoliadau Diogelu Iechyd (Coronafeirws, Teithio 
Rhyngwladol) (Cymru) 2020 fel y’i diwygiwyd o 4 Hydref 2021 ac 11 Hydref 2021. Mae 
rheoliad 2A yn darparu bod person sy’n cyrraedd Cymru o’r tu allan i’r ardal deithio gyffredin 
yn ddarostyngedig i ofynion llai ar gyfer profi am y coronafeirws os yw wedi ei frechu â 
brechlyn cymwys, ac mae rheoliad 16A o’r prif Reoliadau yn darparu bod tystiolaeth o 
frechu â’r un brechlyn cymhwysol yn dderbyniol at ddibenion rheoliad 16A(1).  
 
Mae peidio â chadw at y confensiwn 21-diwrnod hefyd yn caniatáu i’r Rheoliadau ddod i rym 
ar y cyfle cynharaf er mwyn a. darparu eithriad i unigolyn roi’r gorau i ynysu i osgoi peri 
salwch, anaf neu risg o niwed i unigolyn arall neu i symud i le gwahanol i fyw rhag peri 
salwch i unigolyn arall; b. ei gwneud yn glir, at ddibenion y Rheoliad Cyffredinol ar Ddiogelu 
Data (GDPR), ar ba sail y gall olrheinwyr cysylltiadau gael gafael ar wybodaeth am statws 
brechu unigolyn; c. ei gwneud yn glir yr ystyrir bod pobl sy’n cymryd rhan mewn 
gwasanaeth crefyddol mewn lleoliad a ddefnyddir fel arfer fel man addoli, yn eistedd at 
ddiben rheoliad 16A(1) o’r prif Reoliadau; a hepgor y ddarpariaeth drosiannol yn rheoliad 
10A, sydd wedi dod i ben. 
 
Rwy’n anfon copi o’r llythyr hwn at y Gweinidog Materion Gwledig a Gogledd Cymru, a’r 
Trefnydd, Huw Irranca-Davies AS, Cadeirydd y Pwyllgor Deddfwriaeth, Cyfiawnder a’r 
Cyfansoddiad, Siwan Davies, Cyfarwyddwr Busnes y Senedd, Sian Wilkins, Pennaeth 
Gwasanaeth y Siambr a Phwyllgorau a Julian Luke, Pennaeth Gwasanaeth y Pwyllgorau 
Polisi a Deddfwriaeth. 
 
 

Yn gywir  
 

 
 

MARK DRAKEFORD 

SL(6)064 - Rheoliadau Diogelu Iechyd (Coronafeirws, 
Teithio Rhyngwladol) (Cymru) (Diwygio) (Rhif 11) 
2021 

Cefndir a Diben 

Mae Rheoliadau Diogelu Iechyd (Coronafeirws, Teithio Rhyngwladol) (Cymru) (Rhif 11) 2021 
(“y Rheoliadau”) yn diwygio Rheoliadau Diogelu Iechyd (Coronafeirws, Teithio Rhyngwladol) 
(Cymru) 2020 (y “Rheoliadau Teithio Rhyngwladol”). Mae Deddf Iechyd y Cyhoedd (Rheoli 
Clefydau) 1984, a’r rheoliadau a wnaed oddi tani, yn darparu fframwaith deddfwriaethol ar 
gyfer diogelu iechyd yng Nghymru a Lloegr, ac fe wneir y Rheoliadau wrth ddibynnu ar y 
pwerau yn adrannau 45B a 45P(2) yn Ddeddf honno. 

Mae’r Rheoliadau Teithio Rhyngwladol yn gosod gofynion ar bersonau sy’n dod i Gymru ar 
ôl bod dramor. Maent yn cynnwys gofyniad i bersonau sy’n cyrraedd Cymru ynysu am 
gyfnod i’w bennu yn unol â’r Rheoliadau hynny. Mae gofynion y Rheoliadau Teithio 
Rhyngwladol yn ddarostyngedig i eithriadau, ac mae categorïau penodol o bersonau wedi eu 
hesemptio rhag gorfod cydymffurfio. 

Mae Rheoliad 3 o'r Rheoliadau yn gwneud diwygiadau i reoliad 2A (esemptiadau ar gyfer 
teithwyr sydd wedi eu brechu ac eraill) o'r Rheoliadau Teithio Rhyngwladol, gan gynnwys 
estyn y gydnabyddiaeth o frechiadau i ragor o wledydd a thiriogaethau yn ogystal â rhaglen 
frechu’r Cenhedloedd Unedig, a gwneud diwygiadau technegol pellach. 

Mae rheoliad 4 o’r Rheoliadau hyn yn diwygio rheoliad 6A (gofyniad i feddu ar hysbysiad o 
ganlyniad prawf negyddol) o’r Rheoliadau Teithio Rhyngwladol sy’n ymwneud â’r dystiolaeth 
y caniateir ei darparu o brofion cyn ymadael.  

Yn unol â rheoliad 12E (mesurau ychwanegol sy’n gymwys i bersonau sy’n teithio o wlad neu 
diriogaeth a restrir yn Atodlen 3A) o’r Rheoliadau Teithio Rhyngwladol, mae personau nad 
ydynt yn esempt wedi eu gwahardd rhag dod i Gymru pan fônt wedi bod mewn gwlad neu 
diriogaeth a restrir yn Atodlen 3A (gwledydd a thiriogaethau sy’n ddarostyngedig i fesurau 
ychwanegol) i’r Rheoliadau Teithio Rhyngwladol o fewn 10 niwrnod i gyrraedd,   

Mae rheoliad 5 o’r Rheoliadau hyn yn diwygio Atodlen 3A er mwyn dileu amrywiol wledydd 
o’r rhestr o wledydd neu diriogaethau y mae rheoliad 12E yn gymwys iddynt.  

Gweithdrefn 

Negyddol. 

Gwnaed y Rheoliadau gan Weinidogion Cymru cyn iddynt gael eu gosod gerbron y Senedd.  
Gall y Senedd ddirymu’r Rheoliadau o fewn 40 diwrnod (ac eithrio unrhyw ddiwrnodau pan 

fo’r Senedd: (i) wedi’i diddymu neu (ii) ar doriad am fwy na phedwar diwrnod) i'r dyddiad y 
cawsant eu gosod gerbron y Senedd. 

Materion technegol: craffu 

Ni nodir unrhyw bwyntiau i gyflwyno adroddiad arnynt o dan Reol Sefydlog 21.2 mewn 
perthynas â’r offeryn hwn. 

Rhinweddau: craffu  

Nodwyd y tri phwynt a ganlyn i gyflwyno adroddiad arnynt o dan Reol Sefydlog 21.3 mewn 
perthynas â’r offeryn hwn. 

1. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 
yn codi materion polisi cyhoeddus sy’n debyg o fod o ddiddordeb i’r Senedd. 

Nodwn fod y rheol 21 diwrnod wedi’i thorri (h.y. y rheol y dylai 21 diwrnod fynd heibio 
rhwng y dyddiad y gosodir offeryn “gwneud negyddol” gerbron y Senedd a'r dyddiad y 
daw'r offeryn i rym), a nodwn yr esboniad am dorri’r rheol a ddarparwyd gan Eluned Morgan 
AS, y Gweinidog Iechyd a Gwasanaethau Cymdeithasol  mewn llythyr at y Llywydd, dyddiedig 
8 Hydref 2021.  Yn benodol, nodwn y canlynol yn y llythyr: 

“Trwy beidio â chydymffurfio â’r confensiwn 21 diwrnod bydd modd i’r Rheoliadau hyn 
ddod i rym cyn gynted ag y bo modd a pharhau â'r dull pedair gwlad o ymdrin â theithio 
rhyngwladol. O ystyried y newid yn y dystiolaeth ynglŷn â’r risg mewn perthynas â'r 
clefyd hwn, ystyrir bod hyn yn angenrheidiol ac yn gyfiawn yn yr achos hwn.” 

Nodwn ymhellach yr esboniad canlynol yn y Memorandwm Esboniadol: 

“Mae hyn yn angenrheidiol oherwydd y risg a berir mewn perthynas â’r coronafeirws ac 
yn enwedig straeniau sy’n amrywiolion o'r feirws hwnnw, oddi wrth deithwyr sy'n teithio 
i'r DU.”   

2. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 
yn codi materion polisi cyhoeddus sy’n debyg o fod o ddiddordeb i’r Senedd. 

Rydym yn nodi cyfiawnhad Llywodraeth Cymru dros unrhyw ymyrraeth bosibl â hawliau 
dynol. Yn benodol, nodwn y paragraff a ganlyn yn y Memorandwm Esboniadol: 

“Nid yw’r diwygiadau yn y Rheoliadau hyn yn newid y ffaith bod y Rheoliadau Teithio 
Rhyngwladol yn cyffwrdd â hawliau unigol o dan Ddeddf Hawliau Dynol 1998 a’r 
Confensiwn Ewropeaidd ar Hawliau Dynol; mae’r Llywodraeth o’r farn y gellir eu 
cyfiawnhau at ddiben atal lledaeniad clefydau heintus a/neu y caniateir ymyriad ar y sail 
ei fod yn anelu at gyflawni nod dilys, sef diogelu iechyd y cyhoedd. Mae’r Llywodraeth o’r 
farn hefyd eu bod yn gymesur. “ 

3. Rheol Sefydlog 21.3(ii) – ei fod o bwysigrwydd gwleidyddol neu gyfreithiol neu ei fod 
yn codi materion polisi cyhoeddus sy’n debyg o fod o ddiddordeb i’r Senedd. 

Nodwn na fu unrhyw ymgynghori ffurfiol ar y Rheoliadau hyn. Yn benodol, nodwn y 
paragraff a ganlyn yn y Memorandwm Esboniadol: 

“Oherwydd y bygythiad difrifol ac uniongyrchol sy'n deillio o’r coronafeirws a'r angen am 
ymateb iechyd y cyhoedd brys, ni chynhaliwyd unrhyw ymgynghoriad cyhoeddus mewn 
perthynas â'r Rheoliadau hyn.”     

Ymateb Llywodraeth Cymru 

Nid oes angen ymateb gan Lywodraeth Cymru. 

 

Cynghorwyr Cyfreithiol 
Y Pwyllgor Deddfwriaeth, Cyfiawnder a’r Cyfansoddiad 
12 Hydref 2021 

Eluned Morgan AS/MS 
Y Gweinidog Iechyd a Gwasanaethau Cymdeithasol  
Minister for Health and Social Services 

 

 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

Gohebiaeth.Eluned.Morgan@llyw.cymru 
               Correspondence.Eluned.Morgan@gov.wales  

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni 
fydd gohebu yn Gymraeg yn arwain at oedi.  
We welcome receiving correspondence in Welsh.  Any correspondence received in Welsh will be answered in Welsh and 
corresponding in Welsh will not lead to a delay in responding.   

 
 
 
Elin Jones AS  
Llywydd  
Senedd Cymru  
Bae Caerdydd  
CF99 1SN 
 
 

8 Hydref 2021 
 
 
Annwyl Elin 
 
Rheoliadau Diogelu Iechyd (Coronafeirws, Teithio Rhyngwladol) (Cymru) 
(Diwygio) (Rhif 11) 2021 

 
Yn unol ag adran 11A(4) o Ddeddf Offerynnau Statudol 1946, rwy’n eich hysbysu y 
bydd yr Offeryn Statudol hwn yn dod i rym ar 11 Hydref 2021, ymhen llai na 21 diwrnod 
i’r dyddiad y cafodd ei osod. Mae copi o’r offeryn a’r Memorandwm Esboniadol 
cysylltiedig ynghlwm, er gwybodaeth ichi.  
 
Mae’r Offeryn Statudol hwn yn diwygio Rheoliadau Diogelu Iechyd (Coronafeirws, 
Teithio Rhyngwladol) (Cymru) 2020 er mwyn: 
 

 Tynnu Affganistan, Angola, yr Ariannin, Bolivia, Botswana, Brasil, Burundi, 
Cape Verde, Chile, Ciwba, Congo (Gweriniaeth Ddemocrataidd), Costa Rica, 
De Affrica, Eritrea, Eswatini, Ethiopia,  Georgia, Guiana Ffrengig, Guyana, 
Gwlad Thai, Indonesia, Lesotho, Malawi, Mayotte, Mecsico, Mongolia, 
Montenegro, Mozambique, Myanmar, Namibia, Nepal, Paraguay, Réunion, 
Rwanda, Seychelles, Sierra Leone, Somalia, Sudan, Suriname, Tanzania, 
Trinidad a Tobago, Tunisia, Uganda, Uruguay, Ynysoedd Philippines, 
Zambia a Zimbabwe o’r “rhestr goch” o wledydd a thiriogaethau.  
 

 Ychwanegu yr Aifft, Albania, y Bahamas, Bangladesh, Bosnia a Herzegovina, 
Brasil, Columbia, Chile, De Affrica, Fietnam, Georgia, Ghana, Gogledd 
Macedonia, Grenada, Gwlad Thai, Gwlad yr Iorddonen, Hong Kong, India, 
Indonesia, Jamaica, Kenya, Kosovo, Maldives, Moldofa, Montenegro, 
Morocco, Namibia, Nigeria, Oman, Pacistan, Serbia, St Kitts a Nevis, St 
Lucia, St Vincent a’r Grenadines, Twrci, Wcrain ac Ynysoedd Philippines i’r 
rhestr o wledydd y mae eu rhaglenni ac ardystiadau brechu yn bodloni’r gofynion 
fel y gellir cydnabod bod unigolyn wedi’i frechu’n llawn.  

 Mae’r rhai sydd wedi’u brechu’n llawn o dan raglen frechu'r Cenhedloedd Unedig hefyd 
yn cael eu cydnabod fel rhai sydd wedi’u brechu’n llawn.  

 Galluogi defnyddio Tystysgrif COVID Digidol yr UE i arddangos statws prawf negatif.  
 

 Diwygiadau technegol a chanlyniadol ychwanegol. 

Trwy beidio â chydymffurfio â’r confensiwn 21 diwrnod, bydd modd i’r Rheoliadau hyn 
ddod i rym cyn gynted ag y bo modd a pharhau â'r dull pedair gwlad o ymdrin â theithio 
rhyngwladol; o ystyried y newid yn y dystiolaeth ynglŷn â’r risg mewn perthynas â'r clefyd 
hwn, ystyrir bod hyn yn angenrheidiol ac yn gyfiawn yn yr achos hwn.  
 
Rwy’n anfon copi o’r llythyr hwn at y Gweinidog Materion Gwledig a Gogledd Cymru, 
a’r Trefnydd, Huw Irranca-Davies AS, Cadeirydd y Pwyllgor Deddfwriaeth, Cyfiawnder 
a’r Cyfansoddiad, Siwan Davies, Cyfarwyddwr Busnes y Senedd, Sian Wilkins, 
Pennaeth Gwasanaethau’r Siambr a Phwyllgorau a Julian Luke, Pennaeth 
Gwasanaeth y Pwyllgorau Polisi a Deddfwriaeth. 
 
Yn gywir, 

 
Eluned Morgan AS/MS 
Y Gweinidog Iechyd a Gwasanaethau Cymdeithasol  
Minister for Health and Social Services 

Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government 

Bae Caerdydd • Cardiff Bay 
Caerdydd • Cardiff 

CF99 1SN 

Canolfan Cyswllt Cyntaf / First Point of Contact Centre:  
0300 0604400 

                Correspondence.Rebecca.Evans@gov.wales 
Gohebiaeth.Rebecca.Evans@llyw.cymru 

 
Rydym yn croesawu derbyn gohebiaeth yn Gymraeg.  Byddwn yn ateb gohebiaeth a dderbynnir yn Gymraeg yn Gymraeg ac ni fydd 
gohebu yn Gymraeg yn arwain at oedi.  
 
We welcome receiving correspondence in Welsh.  Any correspondence received in Welsh will be answered in Welsh and corresponding 
in Welsh will not lead to a delay in responding.   

 
 
Eich cyf/Your ref  
Ein cyf/Our ref  
 
 
 
Huw Irranca-Davies AS 
Cadeirydd y Pwyllgor Deddfwriaeth, Cyfiawnder a’r Cyfansoddiad 
Senedd Cymru 
Bae Caerdydd 
CF99 1NA 
 

 
11 Hydref 2021 

 
 
Annwyl Huw, 
 
Rwy'n ysgrifennu i'ch hysbysu y bydd cyfarfod Pedairochrog y Gweinidogion Cyllid yn cael ei 
gynnal ar 14 Hydref.    
 
Bydd yr agenda'n ymdrin â chynigion Llywodraeth y DU ar gyfer yr Adolygiad o Wariant, a 
bydd yn gyfle i egluro blaenoriaethau Cymru ar gyfer yr Adolygiad o Wariant fel y’u hamlinellir 
yn fy Natganiad Ysgrifenedig –  
Datganiad Ysgrifenedig: Blaenoriaethau Llywodraeth Cymru ar gyfer Adolygiad o Wariant 
Llywodraeth y DU 2021 (14 Medi 2021)  
 
Mae’r agenda hefyd yn cynnwys eitem ar Ddeddf Marchnad Fewnol y DU a defnyddio’r 
Pwerau Cymorth Ariannol sydd ynddi.  
 
Cyn COP 26 ym mis Tachwedd, byddwn yn manteisio ar y cyfle i rannu diweddariadau a 
phrofiadau mewn perthynas â Sero Net. 
 
Byddaf yn cyflwyno adroddiad i'r Pwyllgor ar ganlyniadau’r cyfarfod.   
 
Yn gywir, 
 

 
 
Rebecca Evans AS/MS 
Y Gweinidog Cyllid a Llywodraeth Leol  
Minister for Finance and Local Government  

13 Hydref 2021 

 

Annwyl Huw 

Memorandwm Cydsyniad Deddfwriaethol a Memorandwm Cydsyniad Deddfwriaethol Atodol ar y Bil 
Diogelwch Adeiladu 

Yng nghyfarfod y Pwyllgor Llywodraeth Leol a Thai ar 6 Hydref, fe wnaethom ni drafod tri 
Memorandwm Cydsyniad Deddfwriaethol, gan gynnwys yr uchod ar y Bil Diogelwch Adeiladu. 
Ysgrifennaf atoch fel Cadeirydd y Pwyllgor Deddfwriaeth, Cyfiawnder a’r Cyfansoddiad i rannu 
pryderon rhai o aelodau fy mhwyllgor ynghylch y defnydd cynyddol o Filiau'r DU a'r confensiwn 
cydsyniad deddfwriaethol i ddeddfu mewn meysydd datganoledig, yn hytrach na thrwy 
ddeddfwriaeth y Senedd.   

Cafodd y Bil Diogelwch Adeiladu ei weld fel enghraifft wych o ble y gallai Llywodraeth Cymru 
gyflwyno ei deddfwriaeth ei hun. Mae diwygio’r maes diogelwch adeiladu yn faes polisi y mae 
Llywodraeth Cymru yn ei flaenoriaethu. Felly roedd rhai Aelodau yn gresynnu nad yw'r diwygiadau 
hyn yn cael eu gwneud drwy Fil y Senedd. Roedd gwneud diwygiadau o’r fath mewn Bil y DU yn cael 
ei weld fel ffordd o atal y Senedd rhag gallu arfer ei swyddogaethau o ddwyn Llywodraeth Cymru i 
gyfrif a deddfu dros Gymru.  

Er y gwerthfawrogir bod y darpariaethau yn y Bil sy'n dod o fewn cymhwysedd datganoledig wedi'u 
teilwra i raddau helaeth i Gymru a’u bod yn gyson â Phapur Gwyn Llywodraeth Cymru “Adeiladau 
Mwy Diogel yng Nghymru”, mynegwyd pryderon gan rai Aelodau na fydd newidiadau pwysig i'r 
gyfraith yn ddarostyngedig i bob cyfnod o'r broses ddeddfwriaethol, gan gynnwys craffu manwl gan 

Y Pwyllgor Llywodraeth Leol  
a Thai 
— 
Local Government  
and Housing Committee 

Senedd Cymru  
Bae Caerdydd, Caerdydd, CF99 1SN 

SeneddTai@senedd.cymru 
senedd.cymru/SeneddTai  

0300 200 6565 

— 
Welsh Parliament 

Cardiff Bay, Cardiff, CF99 1SN 
SeneddHousing@senedd.wales  

senedd.wales/SeneddHousing 
0300 200 6565 

Huw Irranca-Davies AS 
Y Pwyllgor Deddfwriaeth, Cyfiawnder a’r Cyfansoddiad  
Senedd Cymru 

yr holl Aelodau a rhanddeiliaid. Mae proses y Memorandwm Cydsyniad Deddfwriaethol a’r dyddiadau 
cyfredol ar gyfer adrodd yn golygu nad oes llawer o amser ar gyfer gwaith craffu ystyrlon. Rydym yn 
gwerthfawrogi bod Bil y DU yn gyfle i weithredu’n gynharach, ond mae mwy o graffu yn sicrhau gwell 
cyfraith a byddai Bil Cymru yn sicr yn caniatáu mwy o graffu.   

Rydym hefyd yn ysgrifennu at y Gweinidog Newid Hinsawdd yn mynegi'r pryderon hyn a byddwn yn 
rhannu unrhyw ymateb gyda chi er gwybodaeth.  

Yn gywir 

 

John Griffiths AS 

Cadeirydd  

 

Croesewir gohebiaeth yn Gymraeg neu yn Saesneg. 

We welcome correspondence in Welsh or English. 

Tudalen y pecyn 31

Mae cyfyngiadau ar y ddogfen hon

Mae cyfyngiadau ar y ddogfen hon

Briff: Bil Etholiadau Llywodraeth y DU – yr 
effaith ar etholiadau yng Nghymru 

Medi 2021 

Mae Llywodraeth Cymru wedi ceisio barn ar y cynigion a nodwyd ym Mil Etholiadau 

Llywodraeth y DU. Y Comisiwn Etholiadol yw'r corff annibynnol sy'n goruchwylio etholiadau 

ac yn rheoleiddio cyllid gwleidyddol yn y DU. Rydym yn gweithio i hyrwyddo hyder y 

cyhoedd yn y broses ddemocrataidd a sicrhau ei huniondeb. Un rhan allweddol o'n rôl yw 

rhoi cyngor i'r llywodraethau a'r seneddau ar ddeddfwriaeth sy'n ymwneud ag etholiadau a 

rheoleiddio ymgyrchwyr.  

Mae'r briff hwn yn ystyried cymalau'r Bil yr ydym ar ddeall fod Llywodraeth y DU yn ceisio 

cydsyniad deddfwriaethol gan y Senedd ar eu cyfer. Mae hefyd yn tynnu sylw at 

ddarpariaethau yn y Bil sy'n ymwneud ag etholiadau Senedd y DU ac a fyddai, felly, yn 

effeithio ar bleidleiswyr, ymgyrchwyr a gweinyddiaethau etholiadol yng Nghymru, yn 

cynnwys drwy greu gwahaniaeth canlyniadol yn y rheolau ar gyfer etholiadau gwahanol yng 

Nghymru. Mae'n adlewyrchu ein dealltwriaeth bresennol o'r Bil a'r is-ddeddfwriaeth 

gysylltiedig a fydd yn dilyn. Byddwn yn parhau i gefnogi Llywodraeth Cymru wrth i'r broses 

seneddol fynd rhagddi.  

Mae darpariaethau'r bil yn uniongyrchol 

berthnasol i etholiadau'r Senedd ac 

etholiadau llywodraeth leol yng Nghymru. 

Mae'r adran hon o'r briff yn sôn am y rhannau o'r Bil Etholiadol y mae Llywodraeth y DU 

wedi cynnig y dylent fod yn gymwys i'r holl fframwaith etholiadau, yn cynnwys etholiadau'r 

Senedd ac etholiadau llywodraeth leol yng Nghymru. Mae wedi gofyn i'r Senedd gydsynio i 

rai o'r newidiadau hyn lle mae gan y Senedd gymhwysedd dros y rhan berthnasol o'r 

gyfraith. 

Rheoleiddio a chofrestru ymgyrchwyr 

Argraffnodau digidol 

Mae ymgyrchu digidol yn cyfrif am gyfran gynyddol fawr o wariant a gofnodwyd gan 

ymgyrchwyr ar ôl etholiadau. Yn dilyn etholiad cyffredinol y DU yn 2019 ac Etholiadau 

Senedd Ewrop, nododd pleidiau gwleidyddol fod gwariant ar hysbysebu digidol yn 

cynrychioli 53% o gyfanswm eu gwariant ar hysbysebu. Dylai ffurflenni gwariant pleidiau ar 

gyfer etholiadau'r Senedd yn 2021 gael eu cyflwyno ym mis Awst a mis Tachwedd 2021 (yn 

dibynnu ar lefel y gwariant) a byddwn yn cyhoeddi'r data hyn maes o law. 

Mae'r Comisiwn Etholiadol wedi bod yn argymell y dylid cyflwyno rheolau ar argraffnodau 

digidol ers peth amser, gan y byddai'n gwella tryloywder a hyder pleidleiswyr. Roedd hefyd 

yn argymhelliad yn ein hadroddiad diweddar ar etholiadau 2021 yng Nghymru. 

Cadarnhaodd ein hymchwil ar ôl yr etholiad fod pobl yn parhau i werthfawrogi tryloywder 

ynghylch pwy sy'n gyfrifol am weithgarwch ymgyrchu gwleidyddol ar-lein mewn etholiadau 

gyda mwyafrif (69%) o'r bobl yn cytuno ei bod yn bwysig iddynt wybod pwy sydd wedi 

llunio'r wybodaeth wleidyddol a welant ar-lein, a thri o bob pum person yn cytuno (59%) y 

byddent yn ymddiried mwy mewn deunydd ymgyrchu digidol pe baent yn gwybod pwy â'i 

luniodd. Er mwyn sicrhau hyder pleidleiswyr mewn rheoleiddio ymgyrchoedd digidol, dylai'r 

gyfraith roi darpariaethau i gamau cyflym gael eu cymryd i fynd i'r afael ag unrhyw 

ddeunydd ymgyrchu nad yw'n cydymffurfio â'r gofynion newydd ar gyfer argraffnodau. 

Byddai'r Bil yn creu dyletswydd newydd i ddarparwyr cyfryngau cymdeithasol a hysbysebu 

digidol roi gwybodaeth i'r Comisiwn a'r heddlu am bwy sydd wedi cyflenwi'r deunydd a thalu 

amdano, a fyddai'n ein helpu i sicrhau cydymffurfiaeth â'r gyfraith. Mae hefyd yn nodi 

dyletswyddau i ddarparwyr cyfryngau cymdeithasol a hysbysebu digidol, gan gynnwys 

dyletswydd i dynnu deunydd heb argraffnod unwaith y bydd llys wedi rhoi collfarn neu pan 

fydd y Comisiwn wedi rhoi cosb i ymgyrchydd. 

Ystyriaethau allweddol i Lywodraeth Cymru 

 P'un a fydd y Senedd yn penderfynu cydsynio i'r cynigion yn y Bil Etholiadau neu'n 

cyflwyno deddfwriaeth ar wahân, rydym yn argymell y dylai rheolau ar argraffnodau 

digidol fod yn ofyniad cyfreithiol ym mhob etholiad ledled y DU.  

 Rydym ar ddeall bod Llywodraeth y DU yn ogystal â Llywodraeth Cymru a 

Llywodraeth yr Alban wrthi'n ystyried cwestiynau cymhwysedd mewn perthynas â'r 

cynigion ynghylch argraffnodau digidol. Os penderfynir bod y cynigion ynghylch 

argraffnodau digidol ym Mil Llywodraeth y DU yn fater a gedwir yn ôl, yna rydym ar 

ddeall y byddai'r darpariaethau'n gymwys i bob etholiad a gynhelir yng Nghymru a'r 

Alban pe baent yn cael eu pasio.  

 Mae'r Comisiwn ar ddeall o'r memorandwm cydsyniad deddfwriaethol a gyhoeddwyd 

yn ddiweddar bod Llywodraeth Cymru yn ystyried bod polisi argraffnodau yn fater 

datganoledig ac nad yw'n bwriadu argymell i'r Senedd roi cydsyniad i ddeddfwriaeth 

Llywodraeth y DU sy'n gymwys i etholiadau Senedd Cymru ac etholiadau llywodraeth 

leol yng Nghymru. Os felly, byddem yn argymell y dylai Llywodraeth Cymru ddeddfu 

ar gyfraith argraffnodau digidol cyn gynted â phosibl.  

 Os nad yw cynigion y Bil Etholiadau yn berthnasol i etholiadau'r Senedd nac 

etholiadau llywodraeth leol yng Nghymru, byddai angen i Lywodraeth Cymru 

benderfynu ar y ffordd orau o gyflwyno cyfraith argraffnodau digidol yng Nghymru. 

Dylai ystyried y cynigion a wneir gan Lywodraeth y DU ar gyfraith argraffnodau 

digidol newydd, ynghyd â'r rheolau sydd eisoes yn weithredol yn yr Alban. 

 Gellid gwella tryloywder i bleidleiswyr pe bai'r gofynion o ran argraffnodau yn y 

dyfodol yng Nghymru yn cwmpasu pob math o ddeunydd digidol gan ymgyrchwyr, 

gan gynnwys y rhai nad ydynt wedi'u cofrestru â ni, hyd yn oed os nad oeddent wedi 

talu i'w hyrwyddo. O dan reolau arfaethedig Llywodraeth y DU, byddai ond angen 

gosod argraffnodau ar ddeunydd digidol gan ymgyrchwyr nad ydynt wedi'u cofrestru 

os oedd yn hysbyseb y talwyd amdani. Efallai y bydd Llywodraeth Cymru am ystyried 

y gwahaniaeth mewn cwmpas rhwng y gyfundrefn bresennol ar gyfer etholiadau 

datganoledig yn yr Alban a'r hyn a gynigir ym Mil Llywodraeth y DU. Credwn fod y 

naill ddull gweithredu a'r llall yn cynnig manteision o ran tryloywder – mae nod 

Llywodraeth y DU i sicrhau bod rheolau ar argraffnodau yn gymwys yn gyffredinol i 

ddeunydd gwleidyddol digidol yn hytrach na dim ond i ddeunydd etholiadol, yn golygu 

y bydd yn rhaid i amrywiaeth ehangach o ddeunyddiau i hyrwyddo pleidiau neu 

ymgeiswyr gynnwys argraffnod. Ond mae'r dull sy'n ei gwneud yn ofynnol cynnwys 

argraffnodau ar bob darn o ddeunydd etholiadol digidol gan ymgyrchwyr 

anghofrestredig yn rheolau'r Alban yn golygu mwy o dryloywder na'r hyn y byddai 

cynigion Llywodraeth y DU yn ei gyflwyno, ac mae'n fwy cyson â'r rheolau ar 

argraffnodau ar gyfer deunyddiau etholiadol wedi'u hargraffu.  

 Bydd y cynigion ynghylch argraffnodau digidol yn y Bil Etholiadau yn cynnwys 

darpariaethau i dynnu deunydd heb argraffnod i lawr, ond mae'n annhebygol y cânt 

eu rhoi ar waith yn gyflym. Dim ond ar ôl i lys neu'r Comisiwn benderfynu'n ffurfiol ar 

drosedd y gellid eu rhoi ar waith.  

 Pe bai'r Senedd a Senedd y DU yn pasio deddfwriaeth ar gyfer rheolau ar 

argraffnodau digidol, bydd yn bwysig osgoi'r risg bod cyfundrefnau deddfwriaethol ar 

wahân yn gymwys i'r un drosedd. Gallai hynny achosi dryswch i ymgyrchwyr, 

rheoleiddwyr ac erlynwyr. Er enghraifft, yn dibynnu ar gwmpas unrhyw gynigion y 

bydd Llywodraeth Cymru yn eu datblygu yn y dyfodol, mae'n bosibl y gallai dwy 

gyfundrefn argraffnodau fod yn gymwys i un darn o ddeunydd etholiadol digidol sy'n 

hyrwyddo ymgeisydd neu blaid mewn etholiad i'r Senedd, ac i ddarn o ddeunydd 

gwleidyddol digidol sy'n hyrwyddo ymgeisydd neu blaid yn fwy cyffredinol. Pe na bai'r 

ymgyrchydd wedi cynnwys argraffnod, mae'n bosibl y byddai'n rhaid i'r Comisiwn a 

Gwasanaeth Erlyn y Goron ystyried pa drosedd y dylid ymchwilio iddi, a ph'un a allai 

ymgyrchydd yn y sefyllfa honno fod wedi cyflawni dwy drosedd o dan ddwy 

gyfundrefn ar wahân.      

 

Cofrestru pleidiau gwleidyddol ac ymgyrchwyr nad ydynt yn bleidiau  

Byddai ei gwneud yn ofynnol i bleidiau gwleidyddol newydd nodi unrhyw asedau neu 

rwymedigaethau sydd ganddynt sy'n werth dros £500 pan fyddant yn gwneud cais i 

gofrestru, yn ymdrin â bwlch sydd yn y rheolau cyfredol ar gyfer cyfrifon pleidiau. Dylai roi 

mwy o dryloywder i bleidleiswyr drwy eu galluogi i weld o'r cychwyn cyntaf faint o gyllid neu 

ddyled sydd gan blaid newydd.  

Bydd y Bil hefyd yn cyflwyno gwaharddiad ar endidau'n cael eu cofrestru fel pleidiau 

gwleidyddol ac ymgyrchwyr cofrestredig nad ydynt yn bleidiau ar yr un pryd. Hyd yn hyn, 

anaml y mae'r sefyllfa hon wedi codi, ond byddai'r cynnig hwn yn lleihau terfyn gwariant 

effeithiol pleidiau ac ymgyrchwyr eraill sy'n ystyried cynghreiriau a chytundebau etholiadol 

yn y dyfodol. Er bod achosion wedi bod yn y gorffennol lle mae unigolion wedi bod yn 

gysylltiedig mewn rhyw ffordd â phlaid ac ymgyrchydd nad yw'n blaid ar yr un pryd, dim ond 

un enghraifft a gafwyd yn ystod y deng mlynedd diwethaf lle mae'r un endid wedi'i gofrestru 

fel plaid wleidyddol ac ymgyrchydd nad yw'n blaid ar yr un pryd cyn etholiad cyffredinol 

Senedd y DU. 

Ystyriaethau allweddol i Lywodraeth Cymru 

 Mae'n debygol y bydd y gwaharddiad arfaethedig ar gofrestru endidau fel pleidiau 

gwleidyddol ac ymgyrchwyr cofrestredig nad ydynt yn bleidiau ar yr un pryd yn lleihau 

rhai mathau o weithgarwch ymgyrchu mewn etholiadau yn y dyfodol. Byddai'n 

lleihau'r swm y gall pleidiau gwleidyddol ddewis ei wario ar gefnogi neu wrthwynebu 

plaid arall neu ei hymgeiswyr, gan gynnwys mewn etholiadau pan na fydd plaid yn 

cyflwyno unrhyw ymgeiswyr ei hun. Gallai effeithio ar bleidiau ac ymgyrchwyr eraill a 

fyddai'n ystyried cynghreiriau a chytundebau etholiadol yn y dyfodol.  

 Byddai'r diwygiad i wahardd endidau rhag cael eu cofrestru fel pleidiau gwleidyddol 

ac ymgyrchwyr cofrestredig nad ydynt yn bleidiau ar yr un pryd yn newid dwy adran o 

PPERA: mae un wedi'i chadw'n ôl (a22) a'r llall wedi'i datganoli (a88). Pe bai'r 

Senedd yn penderfynu peidio â chydsynio i'r diwygiad hwn, yna mae'n ymddangos y 

bydd y gyfraith yn gymwys mewn modd gwahanol i etholiadau Senedd y DU o'u 

cymharu ag etholiadau'r Senedd. Byddai'n golygu na chaniateir i ymgyrchydd 

cofrestredig nad yw'n blaid ddod yn blaid wleidyddol gofrestredig o dan unrhyw 

amgylchiadau (a22), ond byddai'r rheolau ar b'un a all plaid gofrestredig fod yn 

ymgyrchydd nad yw'n blaid gofrestredig yn wahanol (a88). Mae'n ymddangos y 

byddai hynny'n cael ei ganiatáu ar gyfer etholiadau'r Senedd ond nid ar gyfer 

etholiadau Senedd y DU. Gallai hyn fod yn ddryslyd i bleidleiswyr ac ymgyrchwyr ac 

mae goblygiadau ynghylch y modd y caiff y gofrestr statudol ei chynnal. (Ceir rhagor 

o fanylion yn yr adran isod ar “wariant a reolir gan ymgyrchwyr nad ydynt yn 

bleidiau”.) 

Mae'n rhaid i ymgyrchydd nad yw'n blaid gyflwyno hysbysiad pan fydd yn bwriadu gwario 

mwy na'r trothwy cyfreithiol. Wrth dderbyn hysbysiadau fel rhan o'n rôl fel y cofrestrydd 

statudol, bydd y Comisiwn yn cadarnhau bod yr endid sy'n cyflwyno hysbysiad yn 

gymwys. Bydd yn bwysig sicrhau bod y gyfraith yn cynnig eglurder a sicrwydd o ran sut i 

benderfynu os mai “yr un” endid yw plaid wleidyddol ac ymgyrchydd nad yw'n blaid, fel y 

gall y Comisiwn a'r rhai sy'n gwneud cais i gofrestru ddeall y gofyniad newydd a'i 

gymhwyso'n gyson. 

 

Gwariant tybiannol ymgeiswyr ac eraill  

Mae rheolau ynglŷn â gwariant tybiannol yn sicrhau bod ymgyrchwyr yn cyfrif yn briodol am 

nwyddau, gwasanaethau a deunyddiau a roddir iddynt ac a ddefnyddir ganddynt i'w helpu 

mewn unrhyw ffordd gyda gweithgareddau eu hymgyrch, ac yn rhoi gwybod amdanynt.  

Caiff cryn dipyn o wariant tybiannol ei nodi gan ymgeiswyr mewn etholiadau. Mae data ar 

wariant o etholiad cyffredinol y DU 2019 yn dangos i gyfanswm o £7 miliwn o wariant 

tybiannol gael ei nodi, bron 40% o gyfanswm y gwariant a nodwyd gan ymgeiswyr.  

Mae angen i ymgeiswyr, asiantiaid a staff pleidiau neu ymgyrchwyr sicrhau eu bod yn deall 

yn glir pryd y bydd rhywbeth yn “wariant tybiannol” neu'n “dreuliau etholiad” gan ei fod yn 

cyfrif tuag at gyfanswm gwariant eu hymgyrch, na chaniateir iddo fynd dros y terfyn gwariant 

penodedig. Mae'r gyfraith gyfredol ar wariant tybiannol yn hirsefydledig ac mae wedi 

gweithredu'n ymarferol ar gyfer etholiadau am flynyddoedd lawer.  

Mae Llywodraeth y DU am newid y prawf cyfreithiol ynglŷn â phryd mae ymgeisydd neu 

asiant yn awdurdodi rhywun arall i ddefnyddio buddion mewn nwyddau neu wasanaethau ar 

ei ran. Byddai'r Bil yn diwygio'r rheolau fel y byddai ond angen i ymgeiswyr roi gwybod am 

fuddion mewn nwyddau neu wasanaethau y maent wedi'u “defnyddio” eu hunain neu y 

maent wedi awdurdodi, cyfarwyddo neu annog rhywun arall i'w “defnyddio” ar eu rhan. 

Byddai'r Bil hefyd yn galluogi asiant i awdurdodi ymgyrchydd arall i dalu am dreuliau sy'n 

cyfrif tuag at derfyn gwariant yr ymgeisydd (ar hyn o bryd, dim ond asiant a all dalu'r treuliau 

hyn). 

Byddai'r newidiadau hyn yn gweithredu ochr yn ochr â rheolau presennol ar gyfer 

ymgyrchwyr sy'n eu galluogi i wario swm a ganiateir ar hyrwyddo ymgeisydd mewn 

etholaeth ar wahân i'r asiant (e.e. hyd at £700 yn etholiadau cyffredinol y DU). 

Ystyriaethau allweddol i Lywodraeth Cymru 

 Dylid sicrhau bod dealltwriaeth glir o'r ffordd y dylid trin treuliau neu gefnogaeth i 

ymgeisydd o dan y gyfraith. Mae angen i ymgeiswyr ac ymgyrchwyr eraill fod yn glir 

ynghylch sut y dylid trin unrhyw dreuliau ar gyfer ymgyrchu mewn etholaeth o dan y 

newidiadau arfaethedig a'r ddeddfwriaeth bresennol.  

 Dylai Llywodraethau nodi sut maent wedi profi'r newidiadau arfaethedig gydag 

ymgyrchwyr yn yr etholiadau y mae ganddynt gyfrifoldeb deddfwriaethol amdanynt, 

er mwyn helpu i sicrhau bod barn gyffredin ynglŷn â sut y dylid rhoi cyfrif am 

gefnogaeth i ymgeisydd a sut y dylai'r gefnogaeth honno gael ei hawdurdodi, p'un ai'r 

asiant sy'n talu am y gefnogaeth honno neu rywun arall. Bydd hyn hefyd yn galluogi'r 

Comisiwn i roi canllawiau clir i ymgyrchwyr a diweddaru'r Codau Ymarfer statudol ar 

wariant etholiadol. Os na chaiff y newidiadau a gynigir yn y Bil eu cymhwyso at 

etholiadau yng Nghymru, efallai y bydd yn rhaid i ymgyrchwyr gynllunio ar gyfer yr un 

math o weithgarwch a gwariant a chyfrif amdanynt yn wahanol ar gyfer etholiadau 

gwahanol. Byddem yn sicrhau y byddai unrhyw ganllawiau neu Godau Ymarfer a 

gyhoeddir gan y Comisiwn yn galluogi i hyn ddigwydd yn y ffordd orau bosibl. 

 Byddai unrhyw wahaniaethau yn y rheolau hefyd yn effeithio ar y modd y gall 

pleidleiswyr a'r cyfryngau gael gafael ar wybodaeth am y math hwn o wariant. Er mai 

Swyddogion Canlyniadau sy'n gyfrifol am sicrhau bod ffurflenni gwariant ymgeiswyr 

ar gael i'r cyhoedd, byddai'r Comisiwn yn parhau i gyhoeddi gwybodaeth gryno am 

wariant ymgeiswyr yn y ffordd fwyaf hygyrch a thryloyw a bydd yn parhau i annog 

eraill i wneud hynny hefyd. 

 Cyfrifoldeb y Senedd yw'r rheolau ar gyfer gwariant mewn etholiadau datganoledig 

yng Nghymru. Rydym ar ddeall bod Llywodraeth y Du yn ceisio cydsyniad 

Llywodraeth Cymru i gymhwyso'r diwygiadau hyn at etholiadau datganoledig yng 

Nghymru. Os bydd Llywodraeth Cymru am i'r newidiadau hyn fod yn gymwys i 

etholiadau'r Senedd ac etholiadau llywodraeth leol yng Nghymru, yna bydd angen 

iddi ystyried sut y câi'r newidiadau eu gwneud i ddeddfwriaeth ddatganoledig gyfredol 

sy'n pennu'r rheolau i ymgeiswyr, a sut y dylid paratoi ar gyfer y newidiadau hyn a'u 

rhoi ar waith.  

 Nodir fersiynau cyfatebol o'r darpariaethau hyn yn A.64 o Orchymyn Cynulliad 

Cenedlaethol Cymru (Cynrychiolaeth y Bobl) 2007 ar gyfer etholiadau'r Senedd. 

Bydd Llywodraeth Cymru am ystyried a ddylai sicrhau bod y rhain yn cyfateb i'r 

diffiniad ym Mil Llywodraeth y DU ac a yw am wneud hynny. (Er enghraifft, efallai y 

bydd yn bosibl i Senedd y DU ddiwygio'r rheolau ar gyfer etholiadau llywodraeth leol 

Cymru yn Neddf Cynrychiolaeth y Bobl ar yr un pryd â diwygio'r rheolau ar gyfer 

etholiadau sydd o dan gymhwysedd y DU, neu efallai y bydd yn ofynnol neu'n 

ddymunol bod pob diwygiad o'r fath yn cael ei wneud gan y Senedd.)     

 

Gwariant a reolir gan ymgyrchwyr nad ydynt yn bleidiau 

Mae ymgyrchwyr nad ydynt yn bleidiau yn rhan hollbwysig o ddemocratiaeth iach ac maent 

yn chwarae rôl bwysig o ran rhannu gwybodaeth â phleidleiswyr. Mae'n bwysig y gall y 

grwpiau hyn gymryd rhan yn etholiadau'r DU yn hawdd. Mae rheolaethau mewn cyfraith 

etholiadol yn helpu pleidleiswyr i weld a deall sut mae'r grwpiau hyn yn cael arian ac yn ei 

wario pan fyddant yn bwriadu dylanwadu ar ganlyniad etholiad.  

Dros y blynyddoedd diwethaf, bu cynnydd yn nifer yr ymgyrchwyr nad ydynt yn bleidiau. 

Mae gwariant gan y grwpiau hyn wedi cynyddu hefyd. Yn etholiad cyffredinol y DU yn 2019, 

roedd 61 o ymgyrchwyr cofrestredig nad ydynt yn bleidiau, a chofnododd y rhai yr oedd yn 

ofynnol iddynt roi gwybod am eu gwariant gyfanswm gwariant o fwy na £6m. Dangosodd ein 

hymchwil ddiweddar i agweddau'r cyhoedd rai pryderon ynghylch y risg o ymyrraeth o 

dramor. Pan wnaethom ofyn i bobl flaenoriaethu eu pryderon o restr o faterion, dywedodd 

dwy ran o bump (40%) fod “ymyrraeth o dramor yng nghanlyniadau etholiadau'r DU” yn 

broblem.  

Byddai cyfyngu ar y terfynau ar ymgyrchu heb gofrestru yn ei gwneud hi'n glir nad yw 

ymyrraeth o dramor yn etholiadau'r DU yn dderbyniol. Yn ystod y cyfnod a reoleiddir cyn 

etholiad, dim ond categorïau penodol o unigolion a sefydliadau fyddai'n cael gwario mwy na 

£700 ar weithgareddau y bwriedir iddynt ddylanwadu ar ganlyniad yr etholiad. Byddai hyn 

yn ostyngiad sylweddol o'r terfynau presennol ar gyfer ymgyrchu heb gofrestru, a byddai'n 

cyflwyno egwyddor newydd sef bod ymgyrchwyr yn ddarostyngedig i feini prawf 

cymhwysedd hyd yn oed pan na fydd angen iddynt fod wedi'u cofrestru.  

Byddai estyn y rheolau ar wariant ar y cyd fel eu bod yn gymwys i bleidiau gwleidyddol sy'n 

gwario ar y cyd ag ymgyrchydd nad yw'n blaid, yn cynyddu tryloywder ac yn helpu i sicrhau 

bod y terfynau gwariant yn effeithiol. Byddai angen nodi'n glir sut y bydd y rheol ychwanegol 

hon yn ymarferol yn cyd-fynd â rheolau gwariant eraill i bleidiau. Mae'n rhaid i bleidiau allu 

dweud yn glir pryd mae'r rheol ar wariant ar y cyd yn gymwys, a phryd mae terfynau neu 

reolaethau eraill yn gymwys, megis y rheolau presennol ar wariant a dargedir neu wariant 

tybiannol.  

Ystyriaethau allweddol i Lywodraeth Cymru 

 Mae rheolau i ymgyrchwyr nad ydynt yn bleidiau yn faes polisi datganoledig. Gall 

Senedd y DU ddiwygio'r rheolau hyn a'r modd y maent yn gymwys i etholiadau 

Senedd y DU, ond y Senedd sydd â chymhwysedd am y rheolau mewn perthynas 

ag etholiadau'r Senedd. Ar hyn o bryd, mae'r rheolau ar gyfer ymgyrchwyr nad 

ydynt yn bleidiau yn Neddf Pleidiau Gwleidyddol, Etholiadau a Refferenda 2000 yr 

un fath ar gyfer pob math o etholiad i bob pwrpas. Pe bai'r Senedd neu Senedd yr 

Alban yn penderfynu peidio â chydsynio i'r cynigion yn y Bil Etholiadau neu i 

gyflwyno deddfwriaeth ar wahân gyda nodau gwahanol, bydd mathau newydd o 

wahaniaethau rhwng y rheolau.  

 Byddem yn annog y llywodraethau i ystyried gyda ni oblygiadau gwahaniaethau yn 

y rheolau i ymgyrchwyr nad ydynt yn bleidiau yn y dyfodol a'r effaith ar gofrestr 

statudol ymgyrchwyr nad ydynt yn bleidiau. Mae'r cynigion yn codi cwestiynau 

megis a fyddai'r gofrestr statudol o ymgyrchwyr nad ydynt yn bleidiau yn 

gweithredu'n well fel pedair cofrestr ar wahân ar gyfer pob etholiad, pa newidiadau 

i'r fframwaith cyfreithiol fyddai eu hangen er mwyn cyflawni hyn a pha gyfle 

deddfwriaethol y gellid ei ddefnyddio pe bai hynny'n ddymunol.   

 Mae'n bwysig i hyder y cyhoedd bod tryloywder yn ofynnol a bod terfynau'n cael eu 

gosod ar wariant ymgyrch sydd â'r nod o ddylanwadu ar ganlyniadau etholiad, gan 

gynnwys pan gaiff hynny ei wneud gan actorion nad ydynt yn ymgeiswyr nac yn 

bleidiau gwleidyddol.  

 Byddai'r newid yn cynnig mwy o dryloywder ynglŷn â phwy sy'n bwriadu ymgyrchu, 

ond ni fydd angen adrodd am unrhyw symiau ychwanegol o wariant gan ymgyrchwyr 

nad ydynt yn bleidiau o gymharu â'r rheolau presennol.  

 Mae'r cynigion yn golygu y byddai tair lefel ar wahân o reolau ar gyfer ymgyrchwyr 

nad ydynt yn bleidiau sy'n gymwys i ymgyrchu heb gofrestru, cofrestru ymgyrchwyr, a 

chofrestru ac adrodd am wariant ymgyrchwyr. Yn ymarferol, bydd y ddwy lefel uchaf 

yr un fath ar gyfer ymgyrchwyr sy'n targedu pleidleiswyr yng Nghymru am fod y Bil yn 

cynnig trothwy ar gyfer cofrestriad newydd yn unig o £10,000 sydd yr un fath â'r 

trothwy presennol ar gyfer cofrestru ac adrodd yng Nghymru. Gallai'r haenau hyn 

ychwanegu at y canfyddiad o gymhlethdod. Diwygiwyd y rheolau ddiwethaf gan 

ddeddfwriaeth yn 2014 ac mae ymgyrchwyr wedi nodi bod y newidiadau'n gymhleth 

a'u bod wedi rhwystro rhai rhag cymryd rhan. 

 Dylai unrhyw lywodraeth sy'n ystyried rhoi cyfyngiadau ar wariant o dramor nodi sut 

mae'n bwriadu gorfodi'r cyfyngiadau ar wariant o dramor. Nid ydym yn gallu cymryd 

unrhyw gamau gorfodi yn erbyn sefydliadau nac unigolion y tu allan i'r DU nad ydynt 

yn dilyn y gyfraith. Mae cyfyngiadau hefyd ar gyrff gorfodi cyfraith trosedd o ran y 

camau y gallant eu cymryd yn erbyn pobl neu sefydliadau sydd wedi'u lleoli dramor.  

 Bydd yn bwysig sicrhau bod y newidiadau arfaethedig i'r rheolau hyn yn gymesur ac 

nad ydynt yn gwneud i ymgyrchwyr fod yn amharod i gymryd rhan a rhoi gwybodaeth 

i bleidleiswyr. 

Goruchwyliaeth o'r Comisiwn Etholiadol 

Mae atebolrwydd cadarn i seneddau'r DU a phrosesu craffu effeithiol ganddynt yn hanfodol 

er mwyn i'r Comisiwn Etholiadol sicrhau hyder yn ei waith ar draws y sbectrwm gwleidyddol. 

Mae rôl y Senedd, yn ogystal â Senedd y DU a Senedd yr Alban, yn bwysig er mwyn 

cyflawni hyn. Mae'n rhaid i'r Comisiwn hefyd allu penderfynu ar ei flaenoriaethau a 

gweithio'n annibynnol ar ddylanwad neu reolaethau'r llywodraeth. Mae'n hanfodol na ddylai 

fod unrhyw ymwneud gwirioneddol na chanfyddedig â'n swyddogaethau gweithredol na'n 

prosesau gwneud penderfyniadau gan y llywodraeth.  

Byddai'r Strategaeth a'r Datganiad Polisi arfaethedig yn rhoi cwmpas newydd ac eang i 

Weinidogion Llywodraeth y DU yn awr ac yn y dyfodol i gysoni gweithgareddau'r Comisiwn 

ag amcanion strategol Llywodraeth y DU, a llywio'r ffordd y mae'r Comisiwn yn arfer ei 

swyddogaethau mewn perthynas ag etholiadau a refferenda yn y dyfodol. Mae'r cynigion, 

fel y maent wedi'u geirio ar hyn o bryd, yn mynd y tu hwnt i atebolrwydd a phrosesau craffu'r 

Comisiwn a'r penderfyniadau a wneir ganddo drwy alluogi Llywodraeth y DU i gyhoeddi 

canllawiau statudol ar gyfer y Comisiwn, gan, felly, gyfarwyddo ac arwain y modd y gwneir y 

penderfyniadau hynny.  

Ystyriaethau allweddol i Lywodraeth Cymru 

 Mae bodolaeth rheoleiddiwr annibynnol yn hanfodol er mwyn cynnal hyder yn ein 

system etholiadol pan gaiff y cyfreithiau sy'n llywodraethu etholiadau eu gwneud gan 

is-set fach o'r pleidiau sy'n sefyll etholiadau. Mae'n rhaid i'n hannibyniaeth fod yn glir i 

bleidleiswyr ac ymgyrchwyr ei gweld a'i chadw mewn cyfraith etholiadol, gan fod hyn 

yn sail i degwch ac ymddiriedaeth yn y system etholiadol. 

 Mae'r Bil yn cynnwys gofyniad ar yr Ysgrifennydd Gwladol i ymgynghori â 

Gweinidogion Cymru cyn dynodi Strategaeth a Datganiad Polisi. Mae gofyniad hefyd 

i ymgynghori â Phwyllgor y Llefarydd yn Senedd y DU, y mae'r Comisiwn yn atebol 

iddo. Fodd bynnag, ni fydd angen i'r Ysgrifennydd Gwladol ddiwygio'r datganiad 

mewn ymateb i'r ymgynghoriad hwnnw, ac nid oes gofyniad cyfatebol i ymgynghori â 

Phwyllgor y Llywydd na Chorff Corfforaethol Senedd yr Alban y mae'r Comisiwn 

hefyd yn atebol iddynt. O ran atebolrwydd ac annibyniaeth y Comisiwn, mae'n bwysig 

bod cydraddoldeb wrth ymgynghori â'r tair deddfwrfa. 

 O dan gynigion y Bil, mae'n ymddangos y bydd y Comisiwn yn gallu gwyro oddi wrth 

y datganiad os bydd yn ystyried yn rhesymol bod ystyriaethau eraill yn cyfiawnhau 

iddo wneud hynny. Fodd bynnag, er mwyn gwneud hyn yn ymarferol, yn realistig ac 

yn rhywbeth a all gael ei gadarnhau yn y Llysoedd, byddai angen drafftio ymhellach 

yn y Bil. Byddem yn croesawu newidiadau i'r Bil sy'n adlewyrchu ymrwymiad 

Llywodraeth y DU i annibyniaeth y Comisiwn, gan gynnwys ei annibyniaeth i 

weithredu er budd pleidleiswyr ledled y DU. 

Troseddau 

Dylanwad gormodol 

Mae dylanwad gormodol yn drosedd etholiadol gymhleth nad yw'n hawdd i bleidleiswyr ei 

deall. Drwy symleiddio'r drosedd hon a'i diffinio'n fwy eglur, byddai hynny'n helpu i ddiogelu 

pleidleiswyr rhag camfanteisio a byddai'n ei gwneud yn glir beth sy'n ymddygiad derbyniol a 

beth nad yw'n ymddygiad derbyniol.  

Byddai hefyd yn ei gwneud hi'n haws i'r heddlu ac erlynwyr orfodi'r gyfraith pan fo'n briodol. 

Ceir cefnogaeth eang i ddiwygio'r drosedd hon ymhlith ymgyrchwyr, gweinyddwyr 

etholiadau, yr heddlu ac erlynwyr. 

Rydym ar ddeall y byddai'r drosedd sydd newydd ei diffinio o ddylanwad gormodol yn 

gymwys i etholiadau llywodraeth leol yng Nghymru ond y byddai unrhyw un a geir yn euog o 

arfer lwgr yn cael ei atal rhag sefyll mewn etholiadau llywodraeth leol ac yn etholiadau'r 

Senedd. Nodir darpariaeth ar wahân ar gyfer dylanwad gormodol mewn perthynas ag 

etholiadau'r Senedd yn Rhan 3, Erthygl 81 o Orchymyn Cynulliad Cenedlaethol Cymru 

(Cynrychiolaeth y Bobl) 2007. Pan fydd Llywodraeth Cymru yn adolygu ac yn diweddaru'r 

Gorchymyn cyn etholiad Senedd 2026, bydd cyfle i adolygu'r diffiniad hwnnw o'r drosedd o 

ddylanwad gormodol.  

 

Anghymwyso troseddwyr rhag dal swydd etholedig ac ati 

Yn sgil etholiad cyffredinol y DU yn 2019, dywedodd dros hanner yr ymgeiswyr a gymerodd 

ran yn ein hymchwil ar ôl etholiad eu bod yn pryderu am sefyll etholiad oherwydd y risg o 

ymddygiad sy'n codi ofn, bygythiadau a difrïo. Dywedodd tri chwarter yr ymatebwyr eu bod 

wedi cael profiad o'r math hwn o ymddygiad. 

Mae'n hollbwysig bod camau yn cael eu cymryd yn erbyn y rhai sy'n difrïo, yn bygwth neu'n 

codi ofn ar ymgeiswyr ac ymgyrchwyr. Byddai cynigion yn Rhan 5 o'r Bil yn galluogi'r 

llysoedd i wahardd rhywun rhag sefyll etholiad am swydd etholedig. Byddai hyn yn gosb 

bellach, yn ychwanegol at ddedfryd o garchar neu ddirwy er enghraifft, y gallai llys ei gosod 

pan fyddai'n dyfarnu troseddau o dan y gyfraith etholiadol bresennol. Er y byddai hyn yn 

cryfhau'r ystod o gosbau a fyddai ar gael yn erbyn y rhai sy'n gyfrifol am y math hwn o 

ymddygiad, byddai angen monitro ei effaith ymarferol fel dull atal. 

Mae darpariaethau'r Bil yn uniongyrchol 

berthnasol i etholiadau a gedwir yn ôl yn unig 

Mae'r adran hon o'r briff yn sôn am y rhannau o'r Bil Etholiadau y mae Llywodraeth y DU 

wedi cynnig y dylent fod yn gymwys i etholiadau a gedwir yn ôl, sef: etholiadau Senedd y 

DU, etholiadau Comisiynwyr yr Heddlu a Throseddu, etholiadau llywodraeth leol ac 

etholiadau maerol yn Lloegr, etholiadau Cynulliad Gogledd Iwerddon ac etholiadau 

llywodraeth leol Gogledd Iwerddon. Os bydd Senedd y DU yn pasio'r Bil, byddai'r 

newidiadau hyn yn gymwys i Etholiadau Senedd y DU ac etholiadau Comisiynwyr yr Heddlu 

a Throseddu a gynhelir yng Nghymru.  

 

Prawf adnabod pleidleiswyr 

Mae lefelau isel o dwyll etholiadol profedig yn y DU, a dylai pleidleiswyr deimlo'n hyderus 

ynglŷn â'u pleidlais. Fodd bynnag, mae ein hymchwil wedi nodi bod y mater hwn yn peri 

pryder i bleidleiswyr. Dywedodd dwy ran o dair o'r bobl yn ein hymchwil olrhain barn y 

cyhoedd ddiweddar y byddai mwy o hyder ganddynt yn niogelwch y system bleidleisio pe 

bai angen dangos prawf adnabod.  

Mae gwiriadau eisoes ar waith i gadarnhau pwy yw pleidleisiwr pan fydd yn cofrestru i 

bleidleisio ac yn pleidleisio drwy'r post. Fodd bynnag, nid oes unrhyw wiriadau tebyg ar 

waith mewn gorsafoedd pleidleisio ym Mhrydain Fawr er mwyn atal rhywun rhag honni ei 

fod yn rhywun arall a phleidleisio yn ei enw. Mae hyn yn golygu bod pleidleisio mewn gorsaf 

bleidleisio ym Mhrydain Fawr yn agored i dwyll. Yng Ngogledd Iwerddon, bu'n ofynnol 

dangos prawf adnabod wrth bleidleisio ers 1985, wedi'i ddiweddaru i brawf adnabod â llun 

arno ers 2003. 

Mewn etholiadau lleol yn 2018 a 2019, cafodd y defnydd o brawf adnabod i bleidleiswyr ei 

dreialu gan Lywodraeth y DU mewn nifer o ardaloedd yn Lloegr. Cynhaliwyd gwerthusiadau 

statudol annibynnol gennym yn y ddwy flwyddyn. Yn seiliedig ar y dystiolaeth a gasglwyd, 

nodwyd tri maes allweddol y bydd angen eu hystyried yn ofalus os caiff gofyniad i 

bleidleiswyr ddangos prawf adnabod ei gyflwyno: 

 Dylai unrhyw ofyniad ar bleidleiswyr i ddangos prawf adnabod gyflwyno gwelliannau clir 

i'r lefelau diogelwch presennol. Dylai wella hyder y cyhoedd yn y system bleidleisio drwy 

amddiffyn pleidleiswyr rhag y risg o gambersonadu.  

 Dylai unrhyw ofyniad newydd fod yn hygyrch i bob pleidleisiwr. Rhaid ystyried hyn ar 

gyfer pob pleidleisiwr, yn enwedig y rhai sy'n llai tebygol o feddu ar brawf adnabod 

derbyniol â llun arno eisoes. Mae'n rhaid sicrhau nad yw cyflwyno gofyniad i ddangos 

prawf adnabod yn atal y bobl hyn rhag pleidleisio. 

 Dylai'r broses o gyflwyno unrhyw ofyniad i ddangos prawf adnabod fod yn un y gall 

gweinyddwyr etholiadau lleol ei chyflawni'n realistig, gyda therfynau amser ymarferol a 

chyllid digonol.  

Mae'r Bil yn nodi cynigion ar gyfer gofyniad i bleidleiswyr mewn gorsafoedd pleidleisio 

ddangos prawf adnabod â llun arno yn etholiadau Senedd y DU ym Mhrydain Fawr, 

etholiadau Comisiynwyr yr Heddlu a Throseddu yng Nghymru a Lloegr, ac etholiadau lleol 

yn Lloegr. O blith y dulliau gweithredu a brofwyd yn y cynlluniau peilot, y dull hwn gynigiodd 

y gwelliant gorau mewn diogelwch.  

Er mwyn sicrhau bod pleidleisio mewn gorsafoedd pleidleisio yn hygyrch o hyd, rhaid 

cydbwyso'r mesur diogelwch hwn ag opsiynau eraill ar gyfer pobl nad oes ganddynt brawf 

adnabod derbyniol â llun arno eisoes. Mae'r Bil yn nodi'n glir bod yn rhaid i Gerdyn 

arfaethedig i Bleidleiswyr gael ei ddarparu am ddim.  

Yn ein hymchwil olrhain barn y cyhoedd ddiweddar, dywedodd 4% o'r bobl a oedd yn 

gymwys i bleidleisio nad oes ganddynt unrhyw un o'r dogfennau adnabod a fyddai'n ofynnol 

o dan y cynigion hyn ar hyn o bryd. Roedd y ffigur hwn yn uwch ymhlith rhai grwpiau mwy 

difreintiedig, gan gynnwys pobl ddi-waith, pobl sy'n rhentu eiddo gan awdurdod lleol neu 

gymdeithas dai, a phobl ag anableddau. Bydd y broses ar gyfer gwneud cais am Gerdyn 

arfaethedig i Bleidleiswyr a'u dosbarthu yn hanfodol er mwyn sicrhau bod y gofyniad i 

ddangos prawf adnabod yn hygyrch, yn enwedig i'r bobl hynny nad oes ganddynt y prawf 

adnabod gofynnol.  

Bydd sicrhau na chodir tâl am Gerdyn Pleidleiswyr yn bwysig, ond caiff manylion pellach 

pwysig am y broses ymgeisio eu nodi mewn is-ddeddfwriaeth. Dylai Llywodraeth y DU nodi 

yn ystod hynt y Bil sut y bydd yn gwneud yn siŵr bod gwneud cais am y Cerdyn Pleidleiswyr 

newydd yn hawdd i'r bobl sydd ei angen. 

Bydd yn ofynnol i Swyddogion Cofrestru Etholiadol weinyddu ceisiadau am gerdyn 

pleidleisiwr. Bydd angen i Lywodraeth y DU ystyried sut i ariannu'r cyfrifoldeb ychwanegol 

hwn.  

Ystyriaethau allweddol i Lywodraeth Cymru 

 Os caiff y cynigion yn y Bil eu pasio yna bydd yn ofynnol i bleidleiswyr ddangos prawf 

adnabod ar gyfer etholiadau Senedd y DU ac etholiadau Comisiynwyr yr Heddlu a 

Throseddu, ond nid ar gyfer etholiadau'r Senedd nac etholiadau llywodraeth leol. 

Mae'n bosibl y bydd hyn yn peri dryswch i bleidleiswyr, yn enwedig os bydd 

etholiadau'r DU ac etholiadau Cymru (yn cynnwys is-etholiadau) yn cael eu cynnal yn 

agos at ei gilydd, neu hyd yn oed ar yr un diwrnod. Wrth gynnal ei weithgareddau 

codi ymwybyddiaeth y cyhoedd, byddai'r Comisiwn yn ceisio lleihau'r risg o ddryswch 

i bleidleiswyr. 

Pleidleisio drwy'r post a phleidleisio drwy ddirprwy 

Mae pleidleisio drwy'r post yn ddull pleidleisio defnyddiol a phoblogaidd. Mae pleidleisio 

drwy ddirprwy yn opsiwn pwysig i bobl na allant bleidleisio yn bersonol hefyd. Gwnaeth 

ychydig llai na 250,000 o bobl benodi dirprwy yn etholiad cyffredinol y DU yn 2019. 

Mae'r Bil yn cynnig gwahardd ymgyrchwyr rhag ymdrin â phleidleisiau post, a fyddai'n 

ffurfioli'r dull gweithredu presennol a anogir gan God Ymddygiad gwirfoddol i Ymgyrchwyr. 

Mae'r Bil hefyd yn cynnig estyn rheolau cyfrinachedd pleidleisiau i gynnwys pleidleisiau 

post. Dylai'r newidiadau hyn wella ymddiriedaeth a hyder yn y system heb leihau mynediad i 

bleidleisio. Mae ein hymchwil barn y cyhoedd ddiweddar wedi dangos, er bod 90% o bobl 

yn dweud eu bod yn teimlo bod pleidleisio mewn gorsaf bleidleisio yn ddiogel, fod hyn yn 

cymharu â 68% o bobl sy'n credu bod pleidleisio drwy'r post yn ddiogel ac 11% a nododd 

nad ydynt yn gwybod. 

Byddai'r Bil hefyd yn ei gwneud yn ofynnol i'r pleidleiswyr hynny sydd wedi cofrestru i 

bleidleisio drwy'r post ar gyfer etholiadau Senedd y DU wneud cais newydd am bleidlais 

drwy’r post ar ôl tair blynedd, yn lle'r sefyllfa bresennol lle mae’n ofynnol iddynt ailgyflwyno 

eu dynodwyr personol ar ôl pum mlynedd. Bydd hyn yn helpu i sicrhau bod llofnodion 

pleidleiswyr post yn gyfredol ac yn gywir, a dylai leihau'r risg y caiff pleidleisiau post eu 

gwrthod am nad yw'r dynodwyr hyn yn cyfateb pan fydd pleidleiswyr yn dychwelyd 

pecynnau pleidleisio drwy'r post. Fodd bynnag, bydd yn ofynnol o hyd i’r pleidleiswyr hynny 

sydd wedi cofrestru i bleidleisio drwy'r post ar gyfer etholiadau datganoledig yng Nghymru 

ailgyflwyno eu dynodwyr ar ôl pum mlynedd oni fydd Llywodraeth Cymru yn dewis deddfu i 

gysoni'r prosesau.  

Mae llawer o bleidleiswyr drwy'r post wedi cofrestru i bleidleisio drwy'r post yn etholiadau'r 

DU ac etholiadau datganoledig yng Nghymru. Felly, os na chaiff y rheolau eu cysoni, mae'n 

debygol y bydd hyn yn arwain at ddryswch ymysg pleidleiswyr ynghylch pryd y gwnaethant 

gais newydd ac i ba etholiad. Heb system gyson, bydd baich ychwanegol hefyd ar 

weinyddwyr etholiadol, gan y bydd angen iddynt brosesu ceisiadau am bleidlais bost ar 

adegau gwahanol i'r un pleidleiswyr, yn dibynnu ar y math o etholiad. 

Nid yw'n glir sut y byddai cyfyngiadau newydd ar fynd â phleidleisiau post i orsafoedd 

pleidleisio, ac ar nifer y pleidleiswyr y gall unigolyn fod yn ddirprwy ar eu cyfer, yn cynnig 

diogelwch ychwanegol arwyddocaol i bleidleiswyr. Byddai ymgyrchwyr sy'n cyflwyno 

pleidleisiau post yn cyflawni trosedd o dan y gwaharddiad arfaethedig ar ymdrin â 

phecynnau pleidleisio drwy'r post, a byddai trosedd ddiwygiedig dylanwad gormodol hefyd 

yn gymwys pe bai pleidleiswyr yn cael eu gorfodi yn groes i'w hewyllys i roi eu pleidleisiau 

post i rywun arall neu benodi rhywun yn ddirprwy. 

Ystyriaethau allweddol i Lywodraeth Cymru 

 Pe bai cyfundrefnau gwahanol ar gyfer pleidleisio drwy'r post a phleidleisio drwy 

ddirprwy yn cael eu defnyddio yng Nghymru, byddai angen cymorth clir i bleidleiswyr 

ddeall y rheolau ac osgoi'r posibilrwydd o ddryswch ymysg pleidleiswyr. Byddai'n 

bwysig sicrhau na fyddai gwahaniaethau yn y rheolau rhwng etholiadau sy'n dod o 

dan gylchoedd gwaith y gwahanol lywodraethau yn rhwystro pobl rhag cymryd rhan.  

 Pe bai'n ofynnol i bleidleiswyr post wneud cais newydd bob tair blynedd i bleidleisio 

drwy'r post yn etholiad Senedd y DU ac i ailgyflwyno eu dynodwyr bob pum mlynedd 

i bleidleisio drwy'r post yn eu hetholiad datganoledig, gallai hyn gynyddu'r baich ar 

bleidleiswyr i barhau i fod wedi cofrestru i bleidleisio yn eu hoff ffordd a chynyddu'r 

risg y byddant yn methu â sicrhau pleidlais bost ar gyfer set benodol o etholiadau. 

Byddai hefyd yn creu baich ychwanegol ar Swyddogion Cofrestru Etholiadol yng 

Nghymru i gynnal y ddwy amserlen. Dylai Llywodraeth Cymru ystyried cysoni'r 

rheolau ar gyfer etholiadau datganoledig yng Nghymru â'r cynigion ym Mil 

Llywodraeth y DU. 

 Gallai newidiadau i gyfyngu ar bwy sy'n gallu mynd â phleidleisiau post i orsaf 

bleidleisio, a faint ohonynt y gellir mynd â nhw, greu rhwystrau i rai pleidleiswyr y 

mae gwir angen cymorth arnynt. Byddent hefyd yn ychwanegu gweithdrefnau 

newydd cymhleth i staff gorsafoedd pleidleisio. 

 Byddai cynnig y Bil i gofnodi pwy sydd wedi cyflwyno eu pleidleisiau post yn gwella 

diogelwch heb beryglu'r hygyrchedd drwy osod cyfyngiadau newydd ar y gallu i'w 

cyflwyno. 

 Gallai cyfyngu ar nifer y pleidleiswyr y gellir gweithredu fel dirprwy ar eu rhan roi rhai 

pobl dan anfantais os oes angen rhywun i bleidleisio ar eu rhan, gan gynnwys 

pleidleiswyr anabl. 

Cymorth i bleidleisio ar gyfer pobl anabl 

Byddai'r newidiadau hyn yn cynnig mwy o hyblygrwydd i bleidleiswyr anabl o ran sut y cânt 

eu cynorthwyo mewn gorsafoedd pleidleisio. Drwy ddarparu amrywiaeth ehangach o 

gyfarpar mewn gorsafoedd pleidleisio, dylai fod yn haws i bleidleiswyr anabl gael cymorth 

priodol i allu bwrw eu pleidlais ar eu pen eu hunain ac yn gyfrinachol.  

Byddai disodli'r gofynion penodol cyfredol a nodir mewn cyfraith â dyletswydd ehangach i 

weinyddwyr etholiadau ddarparu cyfarpar rhesymol yn galluogi pleidleiswyr anabl i 

ddefnyddio cyfarpar neu dechnoleg newydd i'w helpu. Gallai hyn gefnogi arloesedd a 

chyflymu'r broses o ddarparu gwahanol fathau o gymorth pan nodir ffyrdd newydd o 

ddiwallu anghenion pleidleiswyr.  

Mae pleidleiswyr anabl hefyd wedi nodi y gall fod yn anodd dod o hyd i rywun sy'n gymwys 

i'w helpu i fwrw eu pleidlais yn eu gorsaf bleidleisio. Byddai dileu cyfyngiadau ar bwy all fod 

yn gydymaith yn rhoi mwy o hyblygrwydd a dewis i bleidleiswyr anabl o ran sut y cânt eu 

cefnogi. 

Byddai'r Bil yn rhoi cyfrifoldebau ehangach ar weinyddwyr etholiadau i nodi pa gyfarpar 

fyddai'n rhesymol i gynnig cymorth i bleidleiswyr anabl yn etholiadau Senedd y DU. Bydd yn 

bwysig bod Llywodraeth y DU yn sicrhau cyllid priodol i weinyddwyr lleol er mwyn gwneud 

yn siŵr bod y cymorth hwn yn cael yr effaith briodol i bleidleiswyr anabl. 

Bydd ein canllawiau yn helpu gweinyddwyr etholiadau i ystyried y ffordd orau o nodi a 

darparu'r math cywir o gymorth i bleidleiswyr anabl o dan y cyfrifoldeb newydd hwn, gan 

sicrhau y gall pleidleiswyr gael gwasanaeth cyson lle bynnag y maent yn byw. 

Ystyriaethau allweddol i Lywodraeth Cymru 

 Ni ddylai fod unrhyw rwystrau sy'n atal pleidleiswyr anabl rhag cymryd rhan mewn 

etholiadau ac mae'n briodol bod llywodraethau yn ystyried sut y gellir gwella 

hygyrchedd. Fodd bynnag, er mwyn cynnal  hyder pleidleiswyr anabl i gymryd rhan 

mewn etholiadau, bydd yn bwysig sicrhau bod y cymorth y gallant ddisgwyl ei gael 

drwy'r broses gofrestru a'r broses bleidleisio ym mhob etholiad yn cael ei gyfleu'n glir 

a bod risgiau o wahaniaethau rhwng gwahanol etholiadau yn cael eu hystyried yn 

ofalus.   

Pleidleiswyr tramor yn etholiadau Senedd y DU 

Mae Llywodraeth y DU yn cynnig y dylid cael gwared ar y terfyn o 15 mlynedd ar hawliau 

pleidleisio yn etholiadau Senedd y DU i ddinasyddion y DU sy'n byw dramor. 

Byddai hyn yn golygu y byddai gan unrhyw ddinesydd Prydeinig sy'n byw dramor sydd wedi 

byw yn y DU, neu sydd wedi'i gofrestru i bleidleisio yn y DU yn flaenorol yr hawl i bleidleisio 

yn etholiadau Senedd y DU. 

Mae penderfyniadau ynghylch yr etholfraint ar gyfer etholiadau'r Senedd ac etholiadau 

llywodraeth leol, ynghyd ag unrhyw refferendwm mae'r Senedd yn deddfu yn ei gylch, 

wedi'u datganoli. Fodd bynnag, gall unrhyw un sydd wedi cofrestru i bleidleisio yn y DU roi 

rhoddion i bleidiau gwleidyddol ac ymgyrchwyr.  

 

Hawliau pleidleisio ac ymgeisyddiaeth lleol Dinasyddion yr UE 

Mae'r Bil yn cyflwyno darpariaethau i gyfyngu ar y meini prawf ar gyfer dinasyddion yr UE 

sydd am sefyll neu bleidleisio mewn etholiadau lleol o bosibl, i gynnwys y rhai hynny a 

gwmpesir gan un o ddau grŵp gwarchodedig; naill ai eu bod yn preswylio yma cyn 31 

Rhagfyr 2020 neu eu bod wedi'u cwmpasu gan gytuniad (h.y. cytundeb dwyochrog).  

Mae etholiadau lleol yng Nghymru a'r Alban wedi'u datganoli i'r Senedd ac i Senedd yr 

Alban, ac nid yw'r diwygiadau yn gymwys i etholiadau lleol yng Nghymru na'r Alban. Felly, ni 

chaiff unrhyw Gynnig Cydsyniad Deddfwriaethol ei geisio gyda Llywodraeth Cymru na 

Llywodraeth yr Alban. 

Fodd bynnag, fel yr amlinellodd Llywodraeth Cymru yn ei Memorandwm Cydsyniad 

Deddfwriaethol, byddai'r diwygiadau a awgrymir yn y Bil yn newid y darpariaethau 

presennol yn Neddf Cynrychiolaeth y Bobl 1983 yn y fath fodd ag y byddai'r darpariaethau 

hynny sy'n gymwys i'r etholfraint ddatganoledig yn cael eu diddymu, gan newid y rhai hynny 

sydd â hawl i gofrestru i bleidleisio ac i bleidleisio mewn etholiadau llywodraeth leol ac yn 

etholiadau'r Senedd. 

Nodwn fod Llywodraeth y DU bellach wedi cyflwyno diwygiadau ar gyfer y Cam Pwyllgor ar 

22 Medi i unioni hyn ac i egluro nad yw newidiadau sy'n effeithio ar hawliau dinasyddion y 

DU i bleidleisio mewn etholiadau llywodraeth leol yn Lloegr a Gogledd Iwerddon yn effeithio 

ar y sefyllfa mewn perthynas ag etholiadau llywodraeth leol ac etholiadau'r Senedd yng 

Nghymru. 

Huw Irranca-Davies AS  
Cadeirydd 
Y Pwyllgor Deddfwriaeth, Cyfiawnder a’r Cyfansoddiad  
 
John Griffiths AS  
Cadeirydd 
Y Pwyllgor Llywodraeth Leol a Thai  
 
Senedd Cymru  
 
SeneddDCC@senedd.cymru 
SeneddTai@senedd.cymru  
 

12 Hydref 2021 
 
 
Annwyl Gadeiryddion,  
 
Cyflwynodd Llywodraeth y DU y Bil Etholiadau yn Senedd y DU ar 5 Gorffennaf, a gosodais 
innau Femorandwm Cydsyniad Deddfwriaethol gerbron Senedd Cymru ar 9 Medi. 
Cadarnhaodd y Memorandwm na fyddai Llywodraeth Cymru yn argymell rhoi cydsyniad i’r 
Bil fel y’i cyflwynwyd. Yn dilyn hyn, atgyfeiriodd y Pwyllgor Busnes y Memorandwm at eich 
Pwyllgorau chithau. 
 
Fel yr amlinellir ym mharagraff 9 o’r Memorandwm, er mai dim ond i etholiadau a gedwir yn 
ôl y bwriadwyd i ddarpariaethau ynghylch Cymhwysedd Pleidleisio ac Ymgeisyddiaeth 
Dinasyddion Ewropeaidd fod yn gymwys, roedd cymal 11 o’r Bil ac Atodlen 7 iddo, fel y'i 
cyflwynwyd, yn diwygio'r ddarpariaeth bresennol yn Neddf Cynrychiolaeth y Bobl 1983 yn y 
fath fodd fel bod y darpariaethau sy'n gymwys i'r etholfraint ddatganoledig yn cael eu 
diddymu, gan wneud newidiadau felly o ran y rhai sydd â hawl i gofrestru ar gyfer 
etholiadau llywodraeth leol Cymru a Senedd Cymru a phleidleisio ynddynt. Mae newidiadau 
i’r darpariaethau i gywiro’r canlyniadau anfwriadol ar etholiadau datganoledig Cymru wedi’u 
trafod gyda Llywodraeth y DU a gosodwyd gwelliannau gan Lywodraeth y DU ar 16 Medi 
2021, yn ystod cyfnod Pwyllgor Tŷ’r Cyffredin, sy’n cyfyngu ar gymhwysedd y newidiadau i 
etholiadau a gedwir yn ôl, yn unol â’r bwriad gwreiddiol. Mae’r gwelliannau i’w gweld yma: 
elections_day_pbc_0916.fm (parliament.uk) 

Mae gwelliant 8 yn gwneud gwelliannau technegol i Atodlen 7, sy’n diwygio darpariaethau 
amrywiol yn Neddf Cynrychiolaeth y Bobl 1983, i’w gwneud yn glir nad yw newidiadau sy’n 
effeithio ar hawliau dinasyddion yr UE i bleidleisio mewn etholiadau llywodraeth leol yn 
Lloegr yn effeithio ar y sefyllfa mewn perthynas ag etholiadau llywodraeth leol yng 
Nghymru. Mae gwelliant 7 yn ganlyniadol ar welliant 8. Mae gwelliant 9 yn ei gwneud yn glir 
y bydd adran 49(5)(b)(iiia) o Ddeddf Cynrychiolaeth y Bobl 1983 (fel y byddai yn cael ei 
fewnosod gan baragraff 1(8)(a) o Atodlen 7) yn gymwys i Loegr yn unig. Mae gwelliant 10 
yn ei gwneud yn glir y bydd adran 49(5)(b)(iv) o Ddeddf Cynrychiolaeth y Bobl 1983 yn 
parhau i fod yn gymwys, ond i Gymru yn unig. 
 
Mae Llywodraeth Cymru yn cefnogi’r gwelliannau hyn i gywiro canlyniadau anfwriadol 
darpariaethau a oedd wedi’u cynnwys yn y Bil fel y’i cyflwynwyd. 
 
Yn fy marn i, gan mai effaith y gwelliannau yw newid yr etholfraint ar gyfer etholiadau a 
gedwir yn ôl yn unig, maent yn gwneud darpariaeth sydd yn ganlyniadol i faterion y tu allan i 
gymhwysedd deddfwriaethol Senedd Cymru, ac nid oes angen cydsyniad Senedd Cymru ar 
eu cyfer oherwydd yr esemptiad yn Rheol Sefydlog 29.1(i). Felly, nid wyf wedi gosod 
Memorandwm Cydsyniad Deddfwriaethol Atodol. Serch hynny, gan fod y Memorandwm 
Cydsyniad Deddfwriaethol wedi nodi bod angen cydsyniad Senedd Cymru ar gyfer y 
darpariaethau a fydd yn cael eu diwygio, roeddwn am eich hysbysu o’r newidiadau hyn. 
 
Byddaf yn parhau i roi’r wybodaeth ddiweddaraf ichi wrth i’r Bil fynd rhagddo.   
 
Yn gywir, 
 
 

 
 
 
Mick Antoniw AS/MS 
Y Cwnsler Cyffredinol a Gweinidog y Cyfansoddiad 
Counsel General and Minister for the Constitution  

Mae cyfyngiadau ar y ddogfen hon

